І.Әлеуметтік-тұрмыстық ая

Менің отбасым:отбасы бюджеті 
ОТБАСЫ

	


Отбасы – адам баласының алтын діңгегі. Өйткені адам ең алғаш дүниеге келген сәтінен бастап, отбасында ер жетіп, тәрбиеленеді. Сондықтан да отбасы – адамзаттың аса қажетті, әрі қасиетті алтын мектебі.
Отбасының адамзат ұрпағына деген ықпалы мен әсер күшін өмірдегі басқа еш нәрсенің күшімен салыстыруға болмайды. Өйткені ата-ананың балаға деген тәрбиесінің орнын еш нәрсе толтыра алар емес. «Ел болам десең, бесігіңді түзе» – деген нақыл сөз отбасы тәрбиесінің маңызын айқындап тұр емес пе?

Отбасы мүшелерінің жас шамасы әртүрлі болса да, олардың арасында бір-бірімен рухани жақындығы, мақсат ынтымақтастығы бар.                                                                                                                            Атақты қазақ ақыны Қасым Аманжолов өзінің жарына арнаған бір өлеңінде:                                                                         
Отбасы – шағын мемлекет, 

Мен – президент, сен – премьер, - дегені бар.

Шынында, отбасы – ол да бір шағын мемлекет. Әр мемлекеттің өзіне тән өндірісі мен өнім бөлісі, сыртқы және ішкі саясаты, кіріс-шығыс бюджеті, қастерлеп ұстанатын рәміздері, т.б. болатыны сияқты, әр отбасы болмыс-тіршілігінің де соған ұқсас жақтары бар, оның жаратылысы да басшылық пен қосшылықты қажет етеді. Сондықтан отбасының құрылымына зор маңыз беріліп, мәнін қорғаған, отбасының ар-намысын сақтауға, сырын шашпауға, мүшелерін бір-біріне қатысты адалдыққа тәрбиелеген. «Отан отбасынан басталады» деген сөздің мәнісі де осында.                                                                                                                                                                              

Сөздік:
Жақындары – близкие (родственники)

Шыр етіп дүниеге келген сәт – с момента рождения

Өзіне тән – присущая себе

Болмыс-тірішілігі – повседневное бытие, жизнь

Қосшылықты қажет етеді – здесь: требует поддержку

Тапсырмалар:

1. Мәтіннен сөз тудырушы жұрнақтар арқылы жасалған зат есімдерді теріп жаз.

2. «Отбасы – шағын мемлекет, 

Мен – президент, сен – премьер», «Отан отбасынан басталады» деген нақыл сөздердің мағынасын түсініп, мазмұнын өз сөздеріңмен айтып беріңдер.

3. Өз отбасыларың туралы әңгімелеп беріңдер.

ОТБАСЫ БЮДЖЕТІ

Отбасы бюджеті дегеніміз не? Отбасы бюджеті – уақыт бірлігіне (ай, жылға) шаққандағы отбасының кірісі мен шығысының жиынтығы.
Қаржы кеңесшілері отбасы бюджетін құруда негізгі үш үлгіні белгілейді: тәуелсіз, ынтымақтас және ортақ.
Отбасы бюджеті: тәуелсіз үлгі

Тәуелсіз үлгіде отбасы мүшелері тапқан ақшаларын өздерінің еріктерімен жұмсайды. Мұндай үлгі кімде табыс деңгейі тең болса, бір-бірінің тәуелсіздігін сыйласа және отбасылық өмірді жаңадан бастап жатқандарға қолайлы. Егер отбасында бір ортақ шығындарды төлеп тастау қажеттігі туындап жатса, онда олар жиналып төлейді.
Отбасы бюджеті: ынтымақтастық үлгі

Ынтымақтастық үлгі бойынша отбасы мүшелері «ортақ қазан» құрады. Сонымен қатар отбасында кім көбірек ақша тауып жатса, онда сол тиісінше көбірек ақшаны бөлуі тиіс. Мұндай үлгі көбінесе ерлі-зайыптылардың біреуі басқасынан ақшаны көп тауып жатқандарға қолайлы. Егер де күйеуінің жалақысы әйелінен бір жарым есеге асып жатса, онда ол отбасы «қазанына» бір жарым есе артық салуы керек.
Отбасы бюджеті: ортақ бюджеттің үлгісі

Отбасылық ортақ бюджет дегеніміз ол қаржылық тәуелсіздіктен толықтай арылу емес. Дегенмен отбасының әрбір мүшесінде өз ықылас, қалаулары бар және ол қалауларды екінші жұбының келісімінсіз-ақ қанағаттауға хақысы бар.

Сөздік:
Кіріс – доход

Шығыс – расход

Жиынтық – свод, коллекция, набор, группа

Қаржы кеңесшілері – финансовые советники

Тәуелсіз – независимый

Ынтымақтас – солидарный

Ортақ – общий

           Ықылас – интерес

           Қалаулары – желания

Тапсырмалар:

1. Мәтіннен үстеулер мен есімдіктерді тауып, олармен сөйлем құрастырыңдар.

2. Мәтіннен модаль сөздерді тауып, тақырыпқа байланысты ережелер құрастырыңдар.

3. Өз отбасыларыңда бюджет қалай қалыптасатыны туралы әңгіме құраңдар.

4. Қарапайым отбасының айлық кірісі орта есеппен 120 мың  теңге делік. Осы қаражатты қалай жұмсайсыңдар.
ОТБАСЫЛЫҚ БЮДЖЕТТІҢ ТҮРЛЕРІ

Дәстүрлі түрде бюджеттің үш түрі бар деп саналады: бірлескен, бірлескен-жеке және жеке бюджет. Бюджеттің түрін таңдауда отбасы мүшелерінің барлығының пікірі ескерілуі тиіс. Әйтпесе кикілжіңдер туындауы мүмкін.

Отбасылық бюджеттің ең кең тараған түріне бірлескен түрі жатады. Отбасылық бюджеттің бұл түрін әдетте табыс деңгейі тең болмаса зайыбы жартылай немесе толықтай күйеуінің асырауында болатын жұптар пайдаланады. Мұндайда ерлі-зайыптылар қолда бар соманы қалай жұмсау керектігін бірігіп шешеді және келешек шығындарды талқылап, бюджетті бірлесіп жоспарлайды. Жеке бюджет түрінде ерлі-зайыптылар, керісінше, бюджеттерін дербес түрде құрастырады. Бюджеттің бірлескен-жеке түрінде ерлі-зайыптылар үй шығындарын бірге көтереді, бірақ одан қалған ақшаларын әркім өз қажеттілігіне жұмсайды.

Сөздік:
Бірлескен – совместный

Пікір – мнение

Кикілжіңдер – разногласия

Зайыбы – супруга

Дербес – самостоятельно, индивидуально

Ерлі-зайыптылар – супруги

Тапсырмалар:

1. Мәтінде берілген мына сөйлемге синтаксистік талдау жасаңдар:

Бюджеттің бірлескен-жеке түрінде ерлі-зайыптылар үй шығындарын бірге көтереді, бірақ одан қалған ақшаларын әркім өз қажеттілігіне жұмсайды.

2. Мәтінге сұрақтар қойып, мазмұнын баяндаңдар.

3. Отбасылық бюджеттің көрсетілген түрлері сенің отбасыңда бар ма? 

4. Бюджеттің ....... түрі тиімді деп ойлаймын. Себебі ....  

Өз пікірлеріңді білдіріңдер.
ШЫҒЫНДАР МЕН КІРІСТЕРДІ ЕСЕПКЕ АЛУ

«Бюджет» сөзі тікелей аударғанда «әмиян» деген сөзді береді. Тұрмыстық деңгейде бұл сөз ақша шығыстары мен кірістерін есепке алуды білдіреді. Бюджет екі бөлікке бөлінеді — кіріс және шығыс. Қаржылық әл-ауқатқа жетудегі ең маңызды қадам – іс жүзіндегі жасалынған шығындардың көлемін анықтау. Біріншіден, отбасының барлық шығындарын анықтап, оларды топтастыра білу қажет: қажетті шығындар мен уақытша шығындар. Кейініректе бірінші санаттың шығындарынан азықтану, коммуналдық қызметтер, көлік, балаларды оқыту сияқты отбасылық бюджеттің негізгі көрсеткіштері қалыптастырылады. Уақытша сипаттағы шығындарға жоспарлы (аяқ-киім жөндеу, туыстарға сыйлық алу, күтпеген жағдайлар) және уақытша «көңіл-күйді көтеретін» жоспарланбаған шығындар жатқызылады. Шығындардың соңғы аталған түрлерін біртіндеп қысқарта бастау қажет, себебі олар отбасылық бюджетке орны толмайтын нұқсан келтіріп жатады. Сен өз отбасыңдағы шығындарды нақты білетін болсаң, оларды жоспарлап үйренесің, соның нәтижесінде әрқашанда бір соманың қалуын қамтамасыз ететін боласың.
Тапсырмалар:

1. Мәтінге сөздік құрастырыңдар.

2. Мәтінді екі жазба күнделігі бойынша топтастырыңдар:

	Тірек сөздер
	Мазмұнын ашу


3. Бүгінгі күнде отбасының кірісі мен шығысының тепе-теңдігі сақтала ма? Өз пікіріңді дәлелде. 

МЕНІҢ ОТБАСЫМНЫҢ БЮДЖЕТІ

    
 Әкем бюджеттік ұйымда жұмыс істейді. Анам базарда еңбек етеді. Табысымыз орташа. Отбасымызда үш бала бар. Жақсы өмір сүру үшін ата-анам көп жұмыс істейді. Жалақыны үнемдеп жұмсаймыз. Керекті заттарды алдын ала жоспарлап аламыз. Азық-түлікке кірістің 30 пайызын жұмсаймыз. Киімге жалақының 20 пайызын жұмсаймыз. Балалардың киімі арзан емес. Ата-анам балаларға ыңғайлы және ұнайтын киім алады. Сапалы киім қымбат. Сондықтан киім алу үшін алдын ала жоспар құрады. 
Біз азық-түлікті супермаркеттен аламыз. Үйдің қасында «Ардагер» супермаркеті бар. Онда керекті заттың бәрі бар және арзан. Көкөністерді базардан аламыз. Базарға екі-үш аптада бір рет барамыз. Онда көкөністердің түрлері өте көп және арзан. 
   Төмендегі жаңа сөздердің аудармасын сөздіктен тауып, сөздік дәптеріңе жаз.
   Пайыз –                           Күнделікті шығындар -
Қызмет –                         Жұмсау, жарату -

Шығыс – 

Тапсырмалар: 1. Диалогты  толықтырып, өзара сөйлесіңдер.
· Отбасыңыздың айлық табысы қанша?

· ...

· Ақшаны үнемдеп жұмсайсыңдар ма?

· ...

· Қандай азық-түлікті жиі пайдаланасыңдар?

· ...

· Керекті заттарды алуды алдын ала жоспарлайсыңдар ма?

· ...

2. Деңгейлік тапсырмаларды орындаңдар.
ІІІ деңгей
Сөзжасамды есте сақтап, мәтінде берілген етістіктердің жасалу жолын түсіндіріңдер, сөйлем құраңдар.

Есеп (счет) +  те + у = есептеу (подсчитать)

Үнем (экономия) + де + у = үнемдеу (сэкономить)
II деңгей
Отбасының кірістері мен шығыстарының кестесін толтырыңдар.

I деңгей 

Сауда үйінің азық-түлік дүкенінен айырмашылығы неде? Өз ойларыңды дәлелдеңдер.

МЕНІҢ ОТБАСЫМ
 
  Әрбір жасөспірімнің қалыптасуында екі үлкен фактор маңызды рөл атқаратыны белгілі. Біріншісі: өз үйі, отбасы. Екіншісі: өскен ортасы, оқитын мектебі. Бала ата-анасын саналы түрде құрметтесе, олардың алдында инабатты болса, қалған жерде осы қасиет сақталар еді. Өз ата-анасын құрметтейтін, жақсы қасиеттерді бойына сіңіріп, жүрегіне ұялатқан ұрпақтан еш жамандық күтуге болмайды. Өзінің перзенттік борышын түсінбей, ата-анасын жерге қаратып, көкірегін қарс айырғандар қазір жиі кездеседі. 


Ал менің отбасымда осыған ерекше көңіл бөлінеді. Отбасымда ............

Сөздік:
Жасөспірім – подросток

Инабатты – воспитанный

Қасиет – качество

Бойына сіңіріп – здесь: воспитал в себе 

Жүрегіне ұялтқан – здесь: вобрал в себя, внедрил в себе

Жерге қаратып – позорить

Көкірегін қарс айырғандар – те, которые не ценят
Тапсырмалар:

1. Тақырып бойынша мәтінді өздерің аяқтаңдар. Мәтінде өз отбасыңның мүшелері кімдер, олар нешеде, қайда жұмыс атқаратыны, отбасыларыңда қалыптасқан қандай салт-дәстүрлер бар екендігі туралы мәлімдеңдер.

2. Өз отбасыңның генеологиялық ағашының сызбасын жасаңдар.

3. Отбасы туралы мақал-мәтелдер тауып, жаттап алыңдар.

4. Мәтіннің бірінші бөлігіндегі сөз таптарын анықтаңдар. 
Үлгі: әрбір – есімдік, жасөспірімнің – ілік септігіндегі зат есім, қалыптасуында – затталған етістік, екі – есептік сан есім, үлкен – сапалық сын есім, фактор – атау септігіндегі зат есім.....
ОТБАСЫ СЫЙЛАСТЫҒЫ

 «Ұяда не көрсең, ұшқанда, соны ілерсің», «Анасына қарап, қызын ал», - деп, халық бәрін бастан кешіп, сынақтан өткізгендіктен айтқан.                                                                                                                                                                                                                         Қазақ отбасында әуелі әке, содан кейін шеше, бұлар – отбасы мектебінің ұстаздары болады. Әке мен шешенің баласына қоятын ең бірінші басты талап-тілектері – баланың «әдепті бала» болып өсуі. Сондықтан қазақ жанұясы әрдайым: «Әдепті бол, тәрбиесіздік етпе, көргенсіз болма» деген сияқты сөздерді балаларының құлағына құйып өсірген.                                                                                                                                                                                                              «Тәрбие басы – әдептілік» деп білген ата-ана әуелі баласына өздерін сыйлап-құрметтеуді, өзгелерге, әсіресе үлкендерге, сыпайылық танытуды, ешкімді мұқатпауды үйреткен. Сонымен қатар, балаларының ер-азамат болып, халқына еңбек етулерін басты міндет етіп қойған. 

Отбасының ұйытқысы, берекесі, мейір-шапағат көзі – әйел. Әйелдің бұл рөлі отағасының жамағатына, бала-шағаның анаға деген сүйіспеншілігімен, қамқорлығымен, ана жанын қас-қабағынан, жанарынан танығыштықпен нығая, биіктей береді.
Әйелдің еріне қарым-қатынасы балалардың әкеге көзқарасының сипатын анықтайтыны берік есте болуға тиіс. Мұның өзі, бір жағынан, үй ішіндегі әдептің бастау көзі екені анық. Демек, балалар үшін әке беделі аналарының сөзі, іс-қимылы, қас-қабағы арқылы қалыптасады. Мысалы, ерлі-зайыптылар балалар көзінше бір-біріне қатты, балағат сөздер айтыспақ түгіл, дауыс көтеріп, керісуге тиіс емес. Олай еткенде, өз беделдерін жоғалтудың, бала-шағаның жүрегін шошытып, зәресін ұшырудың үстіне, олардың жанына кейін өздері үй болғанда, алдарынан шығатын жаман әдеттің ұрығын егеді.

Сөздік:
Құлағына құйып өсірген – здесь: воспитывали с детства

Мұқатпау – не унижать

Жамағат – родня

Ұрығын егеді – сеять
Тапсырмалар:

1. Мәтінде берілген зат есімдердің құрамына назар аударып, тізбекті толтырыңдар.
	Бір сөзден
	Бірнеше сөзден

	
	Бірігу арқылы
	Қосарлану арқылы
	Тіркесу арқылы


2. Мәтінді бірнеше бөлікке бөліп, әр  бөлігіне тақырып қойыңдар.

3. Мәтіннен синоним, антоним, омоним болатын сөздер мен сөз тіркестерін табыңдар.

4. Мәтінде берілген нақыл сөздерді теріп жазып алыңдар және мағынасын өз сөздеріңмен түсіндіріңдер.

5. Мәтінге бес жол өлең (синквейн) құрастырыңдар.
БАЛА  ТӘРБИЕСІ  ТУРАЛЫ

         Халқымыз ата-бабаларымыздың ғасырлар бойы жинақталған өмір тәжірибесін, бай, рухани қазынасын жас ұрпақты тәрбиелеуге пайдаланған.

«Әке көрген оқ жонар, шеше көрген тон пішер» дегендей, отбасында ұлдар әкелері немесе аталарының бойындағы қасиет пен өнерін үйреніп өскен. Шығармашылықта, ақындықта танылған жас баланың тәрбиесіне аса назар аударылған. Ата өнерін ұрпағының қууы, оны мирас етуі қазақ отбасыларында жиі кездесетін дәстүр. Билік, батырлық, әншілік, серілік, мергендік, аңшылық, зергерлік сияқты ата-баба өнерін жеті атасына дейін жалғастырған әулеттер қазір де баршылық.

«Әкеге қарап ұл өсер, шешеге қарап қыз өсер» дейтін қазақ қыз балаларының тәрбиесіне аса үлкен назар аударды. Кәмелетке толғанға дейін бойжеткен болашақ отбасы өмірінің басты міндеттерінен сабақ алды. Ол ерінің адал жары, ана болу, отбасы беріктігін сақтаушы қызметіне, шаруашылықтың барлық жақтарын игеріп жүргізуге, қонақты лайықты қарсы алуға, туыстарын сыйлап қадірлеуге дайындық тәрбиесі. Көргенді отбасылары қыз баланы «қонақ» деп мәпелеп, қадірлеп өсірген. Қыз баланың тәрбиесіне ең бірінші анасы жауапты болған. Сондықтан қазақ «Шешесіне қарап қызын ал» – деген.

Сөздік:
Мирас ету – взять в наследство

Әулет – династия

Ері – муж

Игеріп жүргізу – вести

Лайықты – достойно

Көргенді – воспитанная, примерная
Тапсырмалар:

1. Мәтіннен етістіктің өткен шақта берілген формаларын анықтап, жасалу жолын түсіндіріңдер. 

2. Мәтіндегі  етістіктерді осы шақта, келер шақтарда өзгертіп, оқыңдар.

3. Мәтіннен сөз тудырушы жұрнақтар арқылы жасалған зат есімдерді тауып, құрамын анықтаңдар.

4. «Қыз бала – қонақ» ұғымын қалай түсіндіруге болады?

5. Мәтінге сұрақтар қойып, өзара сұхбат құрыңдар.

АТА-АНАНЫҢ БОРЫШЫ


Қазақстан Республикасы Ата Заңының 27-бап, 2-тармағында «Балаларына қамқорлық жасау және оларды тәрбиелеу – ата-ананың табиғи құқығы, әрi парызы» делiнсе, «Қазақстан –2030» бағдарламасында «Әкелер мен аналардың, аталар мен әжелердiң өз балалары мен немерелерi алдындағы жауапкершiлiгiн күнделiктi есте ұстауға тиiспiз. Бiз өз балаларымыз бен немерелерiмiздi сонау алыс болашақта, олар бiздiң жасымызға жеткен кезде қандай күйде көргiмiз келедi…» делiнiп, ұрпақ тағдыры айтылады.

Бала тәрбиесiнде отбасының орны ерекше. Оны қоғамдық тәрбиенiң қандай саласы болса да алмастыра алмайды. Отбасының негiзi баланы өмiрге келтiру ғана емес, оған мәдени-әлеуметтiк ортаның құндылығын қабылдату, ұрпақтың, ата-бабалардың, ұлылардың ақыл-кеңес тәжiрибесiн бойына сiңiру, қоршаған орта, адамзатқа, өз қоғамына пайдалы етiп тәрбиелеу. Үлкен ұрпақтың тәжiрибесi, өмiрдегi беделi, ақыл-кеңестерi, ата-ананың өз борышын мүлтiксiз орындауы, бiр-бiрiн құрметтеуi – үлкен тәрбие мектебi. Бала дүниеге келген күннен бастап ата-ананың ықпалында болып, өмiрге бағыт берушi тәрбие мектебiнен нәр алады.

Ата-аналар балаларының жеке ерекшелiктерiн жас күннен танып, соған қарай бағыт-бағдар, тәрбие берудiң маңызы ерекше. Ата-ана балаларына жақсы тәрбие беруде қоғам алдында жауапты. Сыйластық, түсiнiстiк, үлкен жауапкершiлiк сезiмдерi бар отбасы – бақытты отбасы. Бақытты отбасында ғана ата-ана және олардың балаларының өзара қатынасы мазмұнды, берiлген тәрбие сiңiмдi және негiздi.
Сөздік:
Жауапкершілік – ответственность

Алмастыра алмайды – не заменит

Сала – сфера, отрасль

Құндылық – ценность

Бойына сіңіру – здесь: воспитать

Ықпал – влияние
Тапсырмалар:

1. Мәтіннен сапалық және қатыстық сын есімдерді теріп жазыңдар және олармен сөз тіркестерін құрастырыңдар.

2. Көптік жалғаулы сөздерді теріп жазып, Үндестік заңын түсіндіріңдер.

3. Кестеде берілген сөздер мен сөз тіркестерін сәйкестендіріңдер:

	қоғам алдында
	тәрбие

	Бақытты
	орта

	Сіңімді
	тәрбие мектебі

	ата-ананың
	жағдай

	Отбасының
	жауапты

	Қоғамдық
	қабылдату

	мәдени-әлеуметтік
	жолдастары

	бір-бірін құрметтеуі
	борышты

	Материалдық
	тәрбие

	Сыныптас
	жауапты

	қамтамасыз етуге
	мазмұнды

	қоғам алдында
	табиғи құқығы

	өзара қатынасы
	көрсету

	Инабаттылық
	орны ерекше

	Құндылығын
	отбасы


4. Мәтінге сұрақтар қойып, мазмұнын әңгімелеңдер

БАЛАНЫҢ МІНДЕТІ

      Қоғамдық қарым-қатынастың бір бөлшегі – отбасындағы қарым-қатынас. Сондықтан отбасында ата-ана ерекше құрметтелген. Олардың тікелей үрім-бұтақтары ата-аналарын қартайғанда қамқорлыққа алуға міндетті болған. Әке – отбасының тірегі. Үйдегі бар істі ер адам басқарып отыруға тиіс. Отбасы мүшелері әкені тыңдайды. Отбасын қаржымен қамтамасыз ету – ер адамның міндеті. Ананың орны да ерекше. Әке де, балалар да ананы сыйлайды. Әйел адамның жұмысы – бала тәрбиелеу, отбасын тамақтандыру, үйді таза ұстау.  Балалар да жас кезінен отбасы жұмыстарына икемделуі керек. Отбасының ауызбірлігі, ынтымағы әйелге де, ер адамға да байланысты. Балалар үлкендерді сыйлап, олардың айтқандарын есте сақтап, орындап отыруға тиіс.

Қазақстан Республикасының Конституциясында ата-аналар мен олардан тараған балалардың құқықтық қарым-қатынастары заңды түрде бекітіліп, өркениетті жолдармен қорғалады. Ата-ана балаларының тәлім-тәрбиесіне қаншалықты жауапты болса, балалар да кейін әке-шешелері қартайған шағында қамқорлық жасауға міндетті. Үлкенді сыйлау, кішіге қамқоршы болу – баланың қай уақытта, қандай жаста, қандай дәрежеде болса да, ең басты міндеті болып табылады.

Сөздік:
қарым-қатынас – отношения                                                                                             дәлелдеу – доказывать                                                                                                                    имандылық – духовность, мораль                                                                                                            үрім-бұтақ – потомство                                                                                                                                                                    қамқорлық – защита                                                                                                               қамтамасыз ету – обеспечить                                                                                                өркениет – цивилизация                                                                                                                    икемді – приспособленный                                                                                                                               ауызбірлік – взаимопонимание, согласие, единство                                                                   құқықтық – правовой

Тапсырмалар: 

1. Жаңа сөздермен сөз тіркестерін, сөйлемдер құрастырып жазыңдар.                                                                                                 2. Сөйлемге синтаксистік талдау жасаңдар:                                                                                                              Ата-ана балаларының тәлім-тәрбиесіне қаншалықты жауапты болса, балалар да кейін әке-шешелері қартайған шағында қамқорлық жасауға міндетті.                                                                                                                                      3. Сөздердің синонимін анықтаңдар: отбасы, ата-ана, сыйлау.

4. Мына кестені толтырыңдар:

	 Ата-ана не істейді? (ата-ана борышы)
	Бала не істеу керек? (бала борышы)

	1. Балам жақсы адам болып өссе екен деп тілейді.
	1. Әке-шешесін ренжітпеу керек.

	2. 
	2.

	3. 
	3.

	4. 
	4.

	5. 
	5.


АҒА СӨЗІ
... Адам қоғамы қолдан жасалған бақша емес, ну орман сияқты. Аралас өскен қарағай, қайың, терек, шынар, мойыл, тал... Мал баласын бауырында өсіреді, ағаш біткен тұқымын ығына қарай төгеді. Адам баласы анасының құшағында, қоғамның шылауында өседі. Аға буынның жауаптылығы да осында.

Мен ойлы, өнерлі де үміт ететін жастарға тілек айтқым келеді. «Сын түзелмей, мін түзелмейді» дейтін қағидамыз бар. ... Менің үлкен бір арманым бойынша, бірінші жолдастық, бірінші достық, бірінші әділ сөз болу керек...

Жастарды ерте қартайтпауымыз керек. Балғын шақтың өз сұлулығы бар, өз қызуы, ұшқырлығы бар.

В.Г.Короленконың алғашқы әңгімелерімен танысқаннан кейін-ақ А.П.Чехов: «Мұндай жаспен (парень) қатар жүру түгіл, соңына еріп жүрудің өзі қандай қуаныш!»- деген.

Ғ.Мүсірепов.
Тапсырмалар:

1.  «Қазақ тіліндегі септіктердің мағыналары. Қазақ тіліндегі септіктердің сұрақтары мен жалғаулары»  тақырыптарына ақпарат беріңдер.

2. Мәтінді түсініп оқып, бөліктерге бөліңдер, әр бөлікке тақырып қойыңдар.

3. Мәтіннің мазмұны бойынша аға жазушы кейінгі жастарға қандай кеңес айтқанын өз сөздеріңмен түсіндіріңдер.

4. Мәтіннен ағаш атауларын тауып, соларды қатыстырып сөйлемдер құрастырыңдар.

5. Мәтіннен меншікті, мекенжайды, бағытты білдіретін сөздерді тауып, септік түрлерін анықтаңдар.
6. Мәтіннен септелген сөздерді тауып, септік түрлерін анықтаңдар.
ҮЙ ТӨЛЕМІНІҢ ТҮБІРТЕГІН ТОЛТЫРУ

Үй (коммуналдық) төлемдері – елді мекендерге мамандандырылған мемлекеттік және жергілікті (муниципальдік) кәсіпорындар көрсететін коммуналдық қызметтердің төлемақысы. Мұндай қызметтерге электрмен, жылумен, сумен, газбен жабдықтау жатады.

Сөздік:
Түбіртек – квитанция, чек

Мамандандырылған – специализированный

Жергілікті – местный

Төлемақы – оплата

Жабдықтау – снабжение

Тапсырмалар:

1. Отбасыларың төлейтін коммуналдық қызмет түбіртектерін алып, оны толтыру үшін қандай ақпарат қажет екендігін анықтаңдар.

2. Коммуналдық қызметтерді қайда төлейді?

3. «Коммуналдық қызмет төлеу» рөлдік ойынын ұйымдастырыңдар.

4. Сан есімдердің түрлерін естеріңе түсіріп, мысалдар келтіріңдер.  

ОТБАСЫ ТУРАЛЫ МАҚАЛ-МӘТЕЛДЕР, НАҚЫЛ СӨЗДЕР

· Қарға тамырды қазақпыз.

Сұраса келе қарын бөле болып шығамыз.

 

· Өз жұртың – күншіл,

Нағашы жұртың – сыншыл,

Қайын жұртың  міншіл келеді.

· Қартың болса, жазып қойған хатпен тең.

 

· Немере етін жеп, сүйегін қалдырады.

· Өз балаңды өскенше бағасың,

Немереңді өлгенше бағасың.

· Екі аяқтыда бажа тату, төрт аяқтыда бота тату.

 

· Еркек сергек ұйықтаса, ырыс бітеді,

Әйел сергек ұйықтаса, жұмыс бітеді.

 

· Ағасы бардың жағасы бар,

Інісі бардың тынысы бар.

 

· Ұлың өссе, ұлы жақсымен ауылдас бол  

Қызың өссе, қызы жақсымен ауылдас бол.

 

· Ағаның үйі – ақ жайлау.

 

· Қонақ асыңа емес қабақ-қасыңа риза.

 

· Қонақ жаман болса, үй иесі қалдырады,

Үй иесі жаман болса, қонақ қыдырады.

 

· Келінің жаман болса, ұлыңнан көр.

Күйеуің жаман болса, қызыңнан көр.
Тапсырмалар:

1. Әр мақалды қалай түсінгеніңді өз сөзіңмен жеткізіңдер.

2. Берілген мақал-мәтелдерде туыстық атауларды анықтап, сөйлем құраңдар.

3. Мақал-мәтелдерде антоним, синоним, омоним болатын сөздерді табыңдар.

4. Берілген мақал-мәтелдің бірінің мазмұнын ашып, шағын шығарма жазыңдар (10-12 сөйлемнен кем емес).

НӘТИЖЕ. ОТБАСЫ ТУРАЛЫ

Тапсырмалар: 

1. Бір үйде жүз туыс бірге тұрыпты. Бәрі өздеріне жүктелген міндетті, тапсырған жұмысты атқарып, тату-тәтті тұрыпты. Мұны көрген көршісі келіп:

- Біз бір үйдегі 2-3 адам тату тұра алмаймыз, ал 100 туыс адам қалай тату тұрасындар? - депті. Осының себебі неде деп ойлайсыңдар? Берілген сұраққа толық жауап беру үшін, мәтінді жатқа айтып, сосын жауабын беріңдер.

2. Отбасы туралы қарастырылған тақырыптардың қайсы ерекше әсер қалдырды? Неліктен?

3. «Адам баласы анасының құшағында өседі» деген сөйлемнің мағынасын өз сөздеріңмен түсіндіріңдер.

4. «Фонетика», «Септіктер», «Сөз таптары», «Сөз құрамы» атты командаларға жеребе арқылы бөлініп, осы тақырыптардың ерекшеліктерін атап өтіңдер.

5. Берілген мақал-мәтелдер аяқтаңдар:

Ел болам десең, ...

Отан ...

Ұяда не көрсең, ұшқанда, ...

Тәрбие басы – ...

Әкеге қарап ұл өсер, ...

6. «Менің болашақ отбасым» тақырыбына суретті әңгіме құрастырыңдар.

7. «Әр ұлттың отбасы тәрбиесінің ерекшеліктері» тақырыбына рефераттар жазып, қорғаңдар.
Біз қонақ күтеміз

ҚАЗАҚ – ҚОНАҚЖАЙ ХАЛЫҚ

        Қазақ – ежелден қонақ десе ішкен асын жерге қоятын халық. 

        Қонақты үй иесі қарсы алып, есікті өзі ашып, үйге енгізіп, соңынан өзі кіріп есікті жабады. Бұл – қонақпен еріп келген «құт», «ырыс» бірге кірсін дегені. Ал қонақты шығарып саларда, есікті қонақтарға аштырып, соңынан өзі жауып шығатын болған. Осы күндегідей қонақтарға есікті ашып, іштен жауып алу деген болмаған.

         Қазақ халқы қонақтарды «арнайы қонақ» (қонақ), «құдайы қонақ» (жолаушылап келіп, түстеніп не бір күн түнеп шығатын қонақ), «қыдырма қонақ» (алыстағы ағайын, туған туыстарын арнайы іздеп келіп, бір немесе бірнеше күн олардың сый-кұрметін көріп қайтатын қонақ), «қылғыма қонақ» (қай үйден түтін шықса, қай үйге қонақ келсе, соны андып жүріп келе қалатын сүйкімсіз қонақ) деп бөлген.

          Келген қонақтармен жөн сұрасқаннан кейін үй иесі қонағына ең жақсы тамақтарын беріп, риза етуге тырысады. Ең алдымен қонақтарға сусын (қымыз, шұбат және басқа) беріледі. Содан кейін шай ішіледі. Шайды дәмділеп құю, қонақтарға орнымен сый-сыяпат көрсету сол үйдегі әйелдер мен бойжеткен қызға үлкен сын болған. Шайды дәмділеп құйып бере алмаған бойжеткен қыз тәрбиесіз саналып, әңгімеге ұшыраған.

    
 Шай ішілген соң асқа дейін қонақтардың көңілді отыруына, яғни олардың бабын табуға үй иесі бар жағдайды жасайды. Ол үшін үй иесі әңгіме-дүкен құрып, қонақпен бірге отырады. Реті келсе, ауылдағы әнші, күйшілерді шақыртып, әңгіме арасында қонақтардың көңілін көтереді.

        
Үй иесінің балалары да аяғынан тік тұрып қонақтарға қызмет көрсетеді. Қонақ күту – халқымыздың ең жауапты ісі.

Тапсырмалар: 
1. Мәтінді түсініп оқыңдар, сөздік жасаңдар.
2. Мәтінді бөліктерге бөліп, әр бөлікке тақырып қойыңдар.

3. Мәтіндегі етістіктерді теріп жазып, оның райларын анықтаңдар және оларды бұйрық райда өзгертіңдер.

4. Қазақ халқының қонақжайлығына куә болған жағдайды мысалға келтіріп, әңгімелеңдер.

ҚОНАҚ КЕЛСЕ – ҚҰТ

Ата-бабамыздың ежелден келе жатқан игі дәстүрлерінің бірі – қонақжайлық. Қандай жағдайда да «құдайы қонақпын» деп келген адамды кеудесінен итермей, жылы шыраймен қарсы алып, «қолдағы барымен» дегендей, шамасы келгенше сый-құрметін көрсетіп аттандыру әркімнің парызы сияқты болатын. Қонақ болуы үшін оның таныс болуы шарт емес. Әрбір жолаушы кез-келген қазақ үйінде қонақасын «бөлінбеген еншім» деп талап етуге ерікті болған.

Қонақасыны «бөлінбеген енші» деудің өзі қазақ арасына кең тарап, дәстүрге айналып қалыптасқан халық жорасы. Бұл дәстүрдің шығу тегін халық аңызы Алаша ханның атымен байланыстырады. Қартайған шағында Алаша хан бар мал-мүлкін теңдей төрт бөлікке бөліп, үш бөлікті үш баласы - Ұлы, Орта және Кіші жүзге беріп, төртінші бөлікті қонақ сыбағасы болсын деп, үшеуінің ортақ меншігіне қалдырыпты.

Қазақ «Қырықтың бірі қыдыр» дейді. Бұл қонақты кума, оның шарапаты тиеді, бірінен болмаса екіншісінен құт келеді деп есептегендіктен болса керек. «Қонақты қуа берсең құт қашады» деу де содан. Қазақтың дәстүрі бойынша қонақ үй иесінің қамқорлығында болуы керек. Қонақ болып отырған адам ол үйдің жауы болса да өз үйінде оған өзі түгіл басқаға да қиянат жасатпайды. «Өз үйінде таудай дауыңды айтпа» дейді қазақ халқы.

Тапсырмалар:
1. Мәтінге сөздік құрастырыңдар.
2. Мәтінді бөліктерге бөліп, тізбектеп оқыңдар.
3. Мәтіннен ілік, барыс, жатыс септіктеріндегі сөздерді теріп жазып, мағыналарын түсіндіріңдер.
4. Мәтіннен тірек сөздерді теріп жазып, солардың негізінде мазмұнын баяндаңдар.
ҚОНАҚҚА ШАҚЫРУ, ҚОНАҚ БОЛУ

              Қонақ деп кімді айтады? Үйге келген мейманды қонақ деп атайды. Қазақ халқының әдеп-ғұрпы бойынша үйге келген адам ішке баса көктеп кірмейді, сырттан дауыстап, үйдегілерге белгі береді. Үйге келген қонақтың міндетті түрде орындайтын ең бірінші шарты – шаңыраққа сәлем беріп кіру. Түсте келген қонаққа түстік, кешке келген қонаққа үй иесі қонақасын береді. Қонақтар жасының үлкендігі мен мәртебесіне сәйкес төрден есікке қарай орналасады. Үй иесі болмаса келген қонақ ұсынылған астан дәм татқан соң басқа, үй иесі бар отбасына барып түнейді.

            Қонақтың орны – қашанда үйдің төрі. Қонақтар үйге сәлем беріп (шаңыраққа сәлем беріп) кіргеннен кейін қамшысы мен сырт киімін кереге басына іліп, аяқ киімін оң жақ босағаға шешіп, төрдегі жаюлы тұрған сырмақ үстіндегі көрпеге барып отыруға тиіс. Өзін таныстыруға асықпайды, үй ішіндегілер де оның аты-жөнін, жұмысын тергеп сұрамауға тиісті. Өйткені ол – көргенсіздік болып саналады. Келген қонақ аты-жөнін айтқанымен, жұмысын айтқысы келмесе, оны ешкім де жазғырмауға міндетті. Осы қонақтың үстіне сырттан тағы да қонақтар келіп қалса, жасы кішісі жасы үлкенге ығысып орын береді. Қонақ шөлдеп келсе, оған ең әуелі қымыз ұсынылады, сосын барып шай, ас береді. Бойжеткендер шыны аяқты салдырлатпай өте әдептілікпен шай құйып береді, қонақтардың әңгімесіне араласпайды, оларға тіктеп қарамайды, орынсыз ыржалақтап күлмейді. Мұның бәрі ежелгі заманнан бері қонақ шақырып күткенде бұлжытпай орындалатын әдептер.

Тапсырмалар:
1. Мәтінге сөздік құрастырыңдар.

2. Мәтіннен сөз тудырушы жұрнақтар арқылы жасалған сөздерді теріп жазыңдар.

3. Мәтінге жоспар құрып, мазмұнын әңгімелеңдер.

4. Мәтінге бес жол өлең құрастырыңдар.

5. Мәтіннен тағамдар атауларын тауып, сөйлем құрастырыңдар.

                  ҚОНАҚЖАЙЛЫҚҚА ҚАТЫСТЫ САЛТ-ДӘСТҮРЛЕР

            Қонақасы қазақ үйіне келген қонақты құрметпен қарсы алып, мал сойып, табақ тартады. Бұл – қонақасы. Ол – жомарттықтың, елдіктің үлкен белгісі. Үйіне қонақ түскенін мәртебе, бақытқа балаған қазақтар семіз қойын, басқа да малдарының қадірлі мүшелерін, тәтті тағамдарын «қонаққа» деп әдейі сақтап қоятын-ды. Яғни, қонақасы – қонаққа арналған дәм, мәзір. Дәстүрлі қазақ қоғамында үйге тосын келген құдайы қонаққа, қалап шақырылған арнайы қонаққа жас мөлшеріне, туыстық жақындығына, абырой-мәртебесіне қарай сойылған мүшелерінен сыбағалы табақ тартады. 
Қонақ кәде
             Қонақпен бірге дастархан басында отырған адамдар көңілді дем алсын деген ниетпен үй иесінің қонағына «қонақ кәде» айтыңыз деп өтініш жасайтыны бар. Бұл қонақтың өнерін сынайтын, ортаға салуды сұрайтын салт. Қонақ «қонақ кәдеге» өлең айтады немесе күй тартады. Егерде ол әнші, жыршы болса, ауыл адамдары оны 2-3 күн қонақ етіп, өнерін тамашалап көңіл көтереді. Барған жерінде қонақ кәдеге өнерін көрсете алмай, ұятты болып қалмасы үшін қазақтар балаларына жастайынан ән, күй, жырды үйретіп, өнерге баулып өсірген.
Қазан шегелеу
            Бірін-бірі жақсы танитын, әзіл-қалжыңы жарасқан, өзара сыйласатын адамдар бас қосып, бірінің үйіне бірі барып жатады. Осындайда олар: «Осы үйдің қазанын шегелей келдік», - дейді. Үй иесі: «Жақсы болды ғой, қазан шегелейтін шебер таба алмай отыр едік» деп қонақжайлылық танытады, әйелі қазанға ет салады, қонақасы береді. «Қазан шегелеу» қонақ бола келдік деген ұғымды білдіреді.
Тапсырмалар:                                                                                                                                  1. Мәтіннен біріккен, қос сөздерді теріп жазып, сөйлемдер құрастырыңдар.                                                                                                                            2. Мәтіннен етістіктерді теріп жазып, олардан болымсыз етістік жасаңдар.                                                3. Мәтіндегі сөз тіркестерін сәйкестендіріңдер:

ҚАЗАҚТЫҢ ДАСТАРҚАНЫ

Қазақта дәм-тұзды қоятын дастарқанды қатты қадірлейді. Бұған қатысты «дастарқанды баспа» деген сияқты көптеген тыйым сөз бар. Айталық, «дастарқанды аттама», «дастарқанды қима, кеспе» деп жатамыз. Мұның себебі неде екен? Дастарқанның қасиеті неде?
         Бұрын бұл арнайы дастарқан матадан дайындалған. Қонақ келгенде жаятын қонақтық дастарқанды үлкен етіп, күнделікті пайдаланатын дастарқанды шағындап дегендей, матадан тіккен. Қазақ дастарқанды ешқашан баспайды, яғни шетін жинап барып өтетін болған. Ол жерге дәм-тұз қойылады. Сол себепті де дастарқан киелі, қасиетті. Қазақта «дастарқандас болдық» деген сөз бар. Бір рет дастарқандас болған адамдар келесі жолы туысқандардай шұрқырасып амандасып жатады. Тіпті адам бір рет дастарқандас болған адамымен ары қарай өмір бойы араласып кетуі мүмкін. Дастарқанның қасиеті адамдардың бастарын біріктіре алатын тылсым сырға толы. 
         Қазақта дастарқан тозып қалған соң, оны басқа қажетке жаратпаған. Ол қазақтың түсінігінде жоқ, сондықтан әбден тозған дастарқанды тек өртеп жіберетін болған. Өйткені от та – қасиетті. Өртелген дастарқан күлге айналады. Қазақ күлді де баспаған ғой. Ал дастарқанның шетін кесу, қию күнә болып саналады. Бір қарағанға шүберек болып көрінгенімен, онда адамдардың ниетін, ықыласын бір жерге жинайтын қасиет бар.
Сөздік

Тыйым сөздер – слова-запреты

Шеті – здесь: края

Дәм-тұз – пища, еда

Дастарқандас – сидели за одним столом

Ілтипат – знак внимания и уважения

Тапсырмалар:

1. Мәтіннен есімдіктерді теріп жазып, түрлерін анықтаңдар.

2. Мәтіннен сапалық сын есімдерді тауып, олармен сөйлем құрастырыңдар.

3. Дастарқан ұғымына мәтін бойынша қорытынды болатын 5 сөйлем құрастырыңдар.

4. Мәтінде берілген тыйым сөздерді теріп жазып, мағынасын түсіндіріңдер.

ДӘМНЕН ҮЛКЕН ЕМЕСПІЗ


             Біздің халқымызда үйге кірген адам асығыс болса да дәм татып шығады. Келген адам міндетті түрде тізе бүгуі керек. Бұл – қазақтың салты. Өкінішке қарай, бұған мән бермей жүрміз. Келген шаруамызды есіктің аузында тұрып айтып, тұра жөнелетінді әдетке айналдырдық. Әсіресе, жастар жағы... Сондайда: «Қарағым, тоқтай тұр! Асығыс екеніңді білем. Нан ауыз ти, балам! Бұл – атаның үйі, бұл дастарқаннан талай адам дәм татқан» деп қолынан жетектеп, дастарқанның басына алып кіретін кездер жиі болады. Олар да: «Кешіріңіз, апа» деп қызарақтап жатады сондайда. Бір жағынан, түсінгендеріне риза боласың, екіншіден, бұл олардың естерінде қалады, екінші рет ұмытпайды. Бұрында  түнде дастарқанды жинап қоятын. Ешқашан ашық қалдырмайтын.

«Дәм татып кетіңіз...» деп жатамыз. Қандай керемет сөз! «Біздің үйге келіп қонақ болыңыз» демей, «дәм татып кетіңіз» дегеннің өзінде қаншама ілтипат жатыр! «Дастарқанға отырғанда кісінің алдындағы тағамға қол созба» дегенді жиі естиміз. Бұл да – тыйым. Кісінің алдындағы асқа қол созу – сұғанақтық, ол әдепсіздікке жатады. Қанша жерден ашулансаңыз да, дастарқанды сыйлаңыз. Қазақта ас ішіліп жатқан жаюлы дастарқан үстіне келіп қалған кісі «ас дәмді болсын» дейді. Дастарқан басындағылар «айтқаның келсін» деп жауап қайырып, келген кісіні дәмге шақырады. Тойып келсең де, қазақ ұғымында дәм татудан бас тарту тексіздік саналады. Ал ас ішіп отырғандар келген адаммен қол алысып амандасуға тұрмаған. Өйткені қазақ дастарқаннан, дәмнен ешкімді жоғары қоймаған. 
Тапсырмалар:

1. Мәтінге сөздік жұмысын жүргізіңдер.

2. Мәтіннен бұйрық райдағы сөздерді теріп жазыңдар.

3. Сөз тудырушы жұрнақтар арқылы жасалған сөздерді теріп жазып, сөз құрамына талдаңдар.

4. Мәтінді екі жазба күнделігі бойынша мазмұндаңдар.

5. Дәмнен үлкен емеспіз дегенді қалай түсінесіңдер? Өмірде дастарқаннан бас тартқан сәттерің болды ма?

ҮЛКЕНДІ СЫЙЛАУ – ҚАЗАҚҚА ТӘН 

            Қазақ  халқында  дастарқанға жасына қарай отырады, яғни үлкенді сыйлаған. «Жасына қарай отырады, жағына қарай сөйлейді» деген де сөз бар. Алдымен ақ сақалды атаны, ақ самайлы әжені сыйлайды. Бірінші соларға төрден орын береді. Бұл – біздің халыққа ғана тән, қазақтың қанына сіңген, атаның тілімен айтсам, «дала этикасы». Өкінішке қарай, бүгінде қызметіне, лауазымына қарап, жап-жас жігіттерге төрден орын ұсынып, ақсақалдарымыз бен әжелерімізді босағаға жақын жерге отырғызып жүрміз. Айналып келгенде, ұлттық салт-сана, ұғым-түсініктің арқау жібі босап, көмескіленіп бара жатқандығынан туған білместіктер – бұл да. Ал үлкен кісілер – қалай болғанда да, өмірді көрген, өмірдің ащы-тұщысын басынан өткергендер, талай бел-белестен өткен адамдар. Олардың назасы болуы мүмкін. «Әттеген-ай, мынаның тексізін-ай, жасына қарамай, жоғары шығып кетті-ау...» деген ойының өзі төрге ұмтылған жастарға жақсы болмайды. Сен де қартаясың, «атаңа істегенің алдыңа келеді» дейді, ертеңгі күні жастар орын берсін десең, жастар сені сыйласын десең, бүгін қартты ардақта! Қазақта «төріңнен қарт кетпесін» деген сөз бар. Өйткені қарт адам тілегін айтып, батасын беретін батагөй адам. Дастарқаныңның төрінде - қарттар, төменгі жағында жастар жайғасса, түсінген адамға бұл да – көргенділік. Дастарқан басында біреуді жамандауға, жаман сөз айтуға болмайтынын да кейінгілерге үнемі ескертіп отырыңыз. Бұл да – өзіңізден кейінгі ұрпағыңа көрсететін үлгі-өнеге.
Тапсырмалар:

1. Мәтіннен қос сөздерді теріп жазыңдар.

2. «Дала этикасы» ұғымын қалай түсінесіңдер.

3. Мәтіннен туыстық атауларды теріп жазыңдар.

4. «Ұрпақтарға көрсетілетін үлгі-өнеге» тақырыбына шағын шығарма жазыңдар.

5. Мәтіннен синоним, омоним, антоним болатын сөздерді табыңдар.

ТОЙ ИЕСІНЕ СЫЙЛЫҚ АПАРУ
       
Ата-бабаларымыз сыйлық беру туралы мынандай өсиетін айтып қалдырған: «Араларыңыздағы дұшпандық пен кекті жою үшін сыйлық беріп, бір-біріңді жақсы көріңдер». Яғни, арзан болсын, қымбат болсын, сыйлық адамдар арасындағы достық қарым-қатынастың дәнекері. Тек қарапайым сыйлық аламын деп қарабайыр сыйлық ұсынып жүрме. Сыйлықтың бағасы арзандарының бірі гүл болғанымен, оның мән-маңызы өте жоғары. Жақсы кітап, ұлттық бұйымдар да солай бағаланады. Мұны естен шығармағаның жөн. Той иелерінің келген қонақтардан ақшалай-заттай сыйлық дәметуі, оны жұрт көзінше ашып көруі, ақша болса санауы – әдепсіздік.

       Ата-бабаларымыз: «Бір-бірлеріңе сыйлық беріңдер, араларыңда сүйіспеншілік орнайды», - деген. Олар сыйлық берген адамға сыйлығының есесін қайтарып отырған. Тойға келген қонақтар сыйлықты алдын-ала немесе салтанатты кеш үстінде береді. Сыйлықты туған-туыстары бірігіп, достары топтасып орталарынан сыйлауларына да болады. 
Тапсырмалар:

1. Мәтінді түсініп оқып, сөздік құрастырыңдар

2. Мәтіннің мазмұнын ашатын 5 сұрақ құрастырып жазыңдар

3. Мәтіннен антоним сөздерін теріп жазыңдар

4. Мына сөздердің құрамын анықтаңдар: ата-бабаларымыз, өсиетін, сыйлықтың, иелерінің, сыйлауларына.

5. Сөйлемдегі асты сызылған сөздерге морфологиялық талдау жасаңдар: Сыйлықтың  мән-маңызы өте жоғары.

6. Мына сөйлемге синтаксистік талдау жасаңдар:                                                            Тойға келген қонақтар сыйлықты алдын-ала немесе салтанатты кеш үстінде береді.

СЫЙЛЫҚ СЫЙЛАУ ӘДЕБІ
     
Сыйлықты талғаммен таңдау міндет. Бірақ кімнің талғамымен? Тарту етушінің бе, қабыл алушының ба? Ал егер екі адамның талғамы екі түрлі болса ше? Қай талғамды негізге алған жөн? Мұндай сәттерде ең дұрысы – сыйлықтың сізге де, оған  да ұнауын көздеу.

     
Тарту-таралғылардың арасында, әсіресе, бізді рухани байытып, ой-өрісімізді өсіретін, эстетикалық тәрбие беруге әсер ететін сыйлықтардың мәні ерекше. Мұндай сыйлықтардың ішіндегі ең жарамдысы – кітап; оны кез келген адамға кез келген ретте апаруға болады. Соның өзінде әр адамның өз талғамын ойластыру керек. Мәселен, біреулер классикалық шығармаларды, біреу поэзияны, енді бір өнер туралы кітаптарды, келесі бірі тарихқа қатысты әдебиеттерді жақсы көреді. Кітапты таңдағанда қабыл алушының осы ерекшеліктеріне көңіл аударылады.       

           Гүл... Осы бір қарапайым да оңай табылатын сыйлықта қаншама сұлулық пен поэзия жатыр десеңізші! Гүлге қуанбайтын жан жоқ.

Тапсырмалар:

1. Мәтіннен көптік жалғаулы сөздерді тауып, үндестік заңын түсіндіріңдер.

2. Бүгінгі күнде қандай сыйлықтар сыйлаған жөн? тақырыбына пікірталас жасаңдар.

3. «Мен үшін ең қымбат сыйлық» тақырыбына әңгіме құрастырып, өз пікіріңді ортаға сал.

АС – АДАМНЫҢ АРҚАУЫ

     Адам денсаулығы үшін дұрыс тамақтанудың маңызы зоp. Тамақтану аpқылы адам ағзаға қажетті заттаpды алады. Адам ағзасына құнарлы астың тигізер шипасы мол. Жүйелі тамақтанбау адам денсаулығына үлкен зиян тигізетінін сала мамандаpы да жиі айтып жүp.

        Тағамның шипалы түрлерін пайдалану аpқылы түрлі ауpулаpды емдеуге болатыны ерте кезден белгілі болған. Осының нәтижесінде дені сау және әртүрлі ауруға шалдыққан адамның тиімді тамақтануын, дұрыс тамақтанудың ғылыми негіздерін зерттеу және оны ұйымдастыру әдістерімен айна​лысатын диетология ғылымы (грек diata – өмір сүру салты, тамақтану тәртібі, logos – ілім) қалыптасқан.

       Денсаулық дегеніміздің өзі – организмнің сыртқы орта факторларының әр деңгейлі әсеріне сәйкес жауап қайтаруы арқылы сыртқы ортаның құбылмалы жағдайларына тез бейімделіп, жағымсыз факторларға қарсы тұра алу қабілеттілігі. Адам денсаулығына әсер ететін әлеуметтік факторлардың 50% тамақтануға, 20% қоршаған ортаның әсерлеріне, 20% тұқым қуалайтын қасиеттерге, тек 10%-ы ғана денсаулық сақтау жүйесінің жұмысына байланысты екен. Дұрыс тамақтанбау көптеген ауруға шалдықтыратын басты себептердің бірі болып саналады.

Тапсырмалар:

1. Мәтіннен септік жалғаулы сөздерді тауып, сөз құрамын талдаңдар және Үндестік заңын түсінідіріңдер.

2. Мәтіннен қазақ тіліне тән дыбыстары бар сөздерді тауып, олардың орналасу позицияларын анықтаңдар.

3. «Ас –адамның арқауы» ұғымына күнделікті өмірден мысал келтіріңдер.

4. Мектеп асханасында қандай мәзір әзірленеді? Тамақтанғанда көбіне қандай ас аласың?

5. Қазір фастфуд тағамдары жиі тарап отыр, оның пайдасы мен зияны туралы пікірталас тудырыңдар.

«МЕЙРАМХАНАДА». РӨЛДІК ОЙЫН
Ойынның мақсаты: «Мейрамханада» тақырыбына сұхбат жүргізе білуге, қарым-қатынас этикетін сақтауға дағдыландыру, тілдерін жаттықтыру, сауатты жазуға үйрету, мейрамханада қандай қызмет көрсетілетінін білгізу.                                                                                                                                                                                                                                                      Ойынның тәртібі: Ойыншылар өзара рөлдерді бөліп алады. Мұғалім бәрінің дұрыс сөйлеулерін бақылап жүреді. Ойыншылар сыныпта еркін қозғалыста болады.                                                                                                                                          Қажетті заттар: Әр түрлі ыдыс-аяқтар, дастарқан мәзірін дайындап әкелу керек.                                                                                                                                                                                               Тапсырмалар:                                                                                                            1. Сіз мейрамханада киім ілгіште жұмыс істейсіз. Келген қонақтарға қызмет көрсетіңіз.                                                                                                                                     2. Сіз мейрамханада даяшы болып жұмыс істейсіз. Келген адамдарды қарсы алып, бос орынды көрсетіп, дастарқан мәзірін ұсыныңыз.                                                                                          3. Сіз достарыңызды мейрамханаға шақырдыңыз. Және олармен (төрт адам) бірге мейрамханаға келдіңіздер. Дастарқан мәзірін алып, тапсырыс беріңіздер. Ол үшін әркімнен не жейтінін, не ішетінін нақтылаңыз. Достарыңызға арнап ән тапсыруды да ұмытпаңыз.                                                                     4. Сіз досыңыздың шақыруымен мейрамханаға келдіңіз. Дастарқан мәзірінен достарыңызға өзіңіз алғыңыз келген салатты ұсыныңыз. Себебін айтуды ұмытпаңыз.                                                                                                                                                 5. Сіз досыңыздың шақыруымен мейрамханаға келдіңіз. Дастарқан мәзірінен достарыңызға өзіңіз алғыңыз келген ыстық тамақты ұсыныңыз.                                                6. Сіз мейрамхана әкімшілігінің қызметкерісіз. Келген адамдарға алғысыңызды білдіріп, жақсы демалуларын тілеңіз және мейрамхана тәртібін түсіндіріңіз.                                                                                                                                  7. Сіз мейрамханада әншісіз. Әнге тапсырыс алып, ән жолдаңыз.                                              8.  Сіз досыңызбен мейрамханаға келдіңіз. Дастарқан мәзірін талқылап, өз көзқарасыңызды білдіріңіз және кешкі тамаққа не алғыңыз келетінін айтыңыз.                                                                                                                                     9. Сіз мейрамханаға түскі тамақ ішуге келдіңіз. Бұрын бұл мейрамханаға келген емессіз. Даяшыдан қандай тамақтарды алған дұрыс болатынын сұраңыз.                                                                                                                                  10. Сіз мейрамханада даяшысыз. Сіз істейтін мейрамханаға түскі тамақ ішуге бір адам келді. Қандай тамақ алғаны дұрыс. Көмектесіп жіберіңіз.
ҚАЗАҚТЫҢ ҰЛТТЫҚ ТАҒАМДАРЫ

Тапсырмалар:

1. Берілген кестені толтырыңдар:

	Ет тағамдары
	Сүт тағамдары
	Ұн тағамдары
	Салқын тағамдар
	Түрлі рәсімдерде дайындалатын тағамдар

	
	
	
	
	


2. Толтырылған кесте бойынша мәтін құрастырыңдар.

3. Мәтінге сәйкес қазақтың ұлттық тағамдары бойынша тұсаукесерлер дайындаңдар.

Отбасындағы әке мен бала қарым – қатынасы

ОТБАСЫНДАҒЫ ҚАРЫМ-ҚАТЫНАС

          Көшпелі және рулық-тайпалық негізде құрылған халықтарда туыстық байланыстар қоғамдық қарым-қатынастың негізін қалайды. Рулас ағайын, туыс, жақын туыс, аталас, бір ата баласы, бір әке баласы арасында туыстық байланыстан туындайтын парыз бен қарыз міндеттер өте көп. Олар қазақтың ғұрыптық заң-салттарымен бекітілген.                        

         Отбасында негізгі туыстық қатынас – ерлер жағымен есептелген. Сонымен қатар әйел жағымен де туыстық байланыстардың атаулары бар. Қыздан туған балаларды жиен деп атап, балалар үшін шешесінің туыстары нағашы, нағашы жұрт деп аталды. Қазақ салты бойынша жиенді ренжітуге болмайды, сұрағанын беріп, көңілін жықпауға тырысқан.
          Жалпы алғанда, қазақтың туыстық қатынас атаулары тоқсанға жетеді.                                               Көнекөз шежіреші қариялар бір атадан келесі атаның баласын, туыстық тармақтарды еш қиналмастан-ақ тарқата береді. Осылайша, тарихи оқиғалар, аңыз-әңгімелер атадан балаға жалғастырылады.                                                                                                                                                  Туыстық жүйенің ең негізі, бел ортасы – отбасы саналады. Барлық алыс-жақын туыстық осы отбасынан есептеледі.

         Қазақ отбасы негізінен үш ұрпақтан тұрады. Ол – ата, әке, бала.                                                                                     Аталар мен апалар ауыл-аймақ, ағайын арасының берекесі, ақылшысы болып келеді. Олар әрқашанда мәртебесі биік болып, сый-құрметке бөленген. Өйткені, үлкенді сыйлауды қадір тұтқан қазақ салты бойынша көргені мен тұрмыста түйгені көп, тәжірибесі мол адамның сыйға бөленуі заңды құбылыс деп танылған. Үлкенді сыйлау, ақылын тыңдау көргенділік деп есептеледі.

Тапсырмалар:

1. Мәтіннен сөз тіркестерін түр-түріне ажыратып, әрқайсысын бөлек топтап жазыңдар. 
Үлгі:

	Зат есімді тіркес
	Сын есімді тіркес
	Етістікті тіркес

	Туыстық байланыс
	 Мәртебесі биік
	Көңілін жықпауға тырысқан


2. Мәтіннен жұрнақ, жалғаумен келген сөздерді табыңдар.

3. Мәтінді бөліктерге бөліп, әр бөлікке тақырып қойыңдар.

4. Мәтіннен негізгі ойды табыңдар.

АМАНДАСУ САЛТЫ

 Әр халықтың амандасу салттары әр түрлі. Мысалы, славян халықтары бір-біріне қол беріп амандасса, жапон, қытай үнді халықтары қос қолын бірлестіріп, маңдайына тигізіп тағзым ету арқылы амандасқан. Ал мұсылман халықтарында ертеде оң қолын жүрегінің басына апарып тағзым ету арқылы амандасу салты болған. Сондай-ақ мұсылман халықтарында амандық салты «Ассалаумағалейкум» деген сөзден басталады. Ол жақсы тілек: «Сізге алланың нұры жаусын» деген сөз. Жас адам жолы үлкен, жасы үлкен адамға алдымен қос қолын ұсынады, ал сәлем алушы қария: «Уағалейкумассалам!» - деп оң қолын береді. Ол: «Алланың рақым нұры маған бір есе жауса, сізге екі есе жаусын» деген сөз.

      Осылай сәлемдесуден кейін амандасушылар бір-біріне:

· Деніңіз сау ма?

· Мал-жаныңыз аман ба?

· Еліңіз тыныш па? – сұрақтарын қойып,

· Деніміз сау,

· Мал-жан аман.

· Ел тыныш, - деген жауаптар қайырады.

Егер үй толы адам болса, сырттан келген адам отырғандардың ең үлкенінен бастап кішісіне дейін алма-кезек қол беріп амандасып шығып, отырғаннан кейін үй иесі ақсақалмен келген қонақ амандық-саулық сұрасады.

Көп жыл бойына көріспеген құрдас, ағайын-туыс адамдар қауышып амандасады.

Халқымызда алыстан келген ағайынға жиналып келіп амандасу, немесе алыс сапарға кетіп бара жатқан адамға жиналып барып «жол болсын» деп тілек айту дәстүрі бар.

Тапсырмалар:

1. Берілген амандасу түрлерін тез, баяу, сыпайы, көңілсіз,  нәзік, құштарлық, таңғаларлық сезіммен айтып шығыңдар.
Амандасу түрлері

Сәлеметсіз бе!
  Амансыз ба!

Ассалаумағалейкум!
 Здравствуйте!            Есенсіз бе!

Армысыз!
  Жақсымысыз!

Қайырлы таң! – Доброе утро!
Қайырлы күн! – Добрый день!
Қайырлы кеш! 
– Добрый вечер!

Кеш жарық!         

Қош келіпсіз! – Добро пожаловать!

Қалай жеттіңіз! – Как Вы доехали?

Сізді көргеніме қуаныштымын! – Рад Вас видеть!

Алғыс айтам(ын)! – Благодарю!


Халіңіз қалай?

Халіңіз жақсы ма?
                    Как ваши дела?

Хал-жағдайыңыз қалай?


Денсаулығыңыз қалай?

Денсаулық жақсы ма?
              Как ваше здоровье?

Тәуірсіз бе?

Көңіл-күйіңіз қалай? – Как ваше самочувствие?

Жақсы – хорошо                                     нашар – плохо

Өте жақсы – очень хорошо                    жаман – плохо

Тамаша – прекрасно                               жақсы емес           

Жаман емес – неплохо                           онша емес                 неважно

Ойдағыдай – благополучно                   ойдағыдай емес                                                                                

Тамаша – прекрасно

Тәуірмін – мне лучше (выздоравливаю)


Құдайға шүкір
                        Шүкір

Құдай деп
 слава богу                 Шүкіршілік       помаленьку

2. Мәтінді қысқа-нұсқа әңгімелеп беріңдер.

3. «Сәлем – сөздің анасы» мақалын қалай түсінесіңдер.

ӘКЕ – АСҚАР ТАУ

Әке – әулет басшысы, отбасы мүшелерінің тірегі, асырап сақтаушысы, қамқоршысы. Отбасындағы ұл тәрбиесінде әке мен апалардың орны ерекше.                                                      Әке үйі барлық балалары үшін үлкен үй, қара шаңырақ деген киелі ұғымдармен сыйлы да құрметті.                                                                                                                        Қара шаңырақ, үлкен үй деп атайтын әкенің үйіне болашақта кенже ұл ие болып, қарттарды бағып-қағатын, көне салт бүгінгі қазақ отбасыларында да сақталған. Ал үлкендері үйленіп үй болысымен еншілерін алып, бөлек шыққан. Жасы кіші болса да кенже иеленген үлкен үй басқа жасы үлкен туыстары үшін де қадірлі, қасиетті үй ретінде саналған.

Әкенің мінез-құлқы, өзгелермен қарым-қатынасы, өнер білімі ұл баланың көз алдындағы үлгі-өнеге. Бала соған қарап өседі. Қазақта біреудің баласы жақсы, өнегелі азамат болса: «Оның әкесі немесе атасы жақсы кісі еді, көргенді бала екен, өнегелі жерден шыққан ғой», - деп мадақтайды.

Тапсырмалар:
1. Мәтіннен сөз тудырушы жұрнақтар арқылы жасалған зат есімдерді табыңдар.

2. Сөз түрлендіруші жұрнақтар арқылы жасалған сөздерді анықтаңдар.

3. Мәтіннің тақырыбын өз сөздерімен түсіндіріңдер.

4. Әке – әулет басшысы, отбасы мүшелерінің тірегі, асырап сақтаушысы, қамқоршысы. Менің әкем.... . Мәтінді аяқтаңдар.

АНА – МӨЛДІР БҰЛАҚ

Ата-ана – отбасының негізгі діңгегі, бастапқы дәнекері. Дәстүрлі қазақ отбасында ата-ананың қадірі ерекше әспеттелген.


Әсіресе, тіршіліктің қайнар көзі, махаббаттың шуақ күні, мейірімнің  кәусар бұлағы – Ана есіміне қатыссыз дүниеде қасиетті ештеңе жоқ. Сондықтан ананы ардақтамайтын халық та жоқ.


Ана баланы тоғыз ай көтеріп, толғатып, дүниеге келтіріп қана қоймайды.





Бала, бала, бала деп,





Түнде шошып оянған.





Түн ұйқысын төрт бөліп,





Мұзды бесік таянған, -

да ана, көзінің қарашығындай қорғап, аялап өсіріп, аяғынан тік тұрғызатын да ана. Халықтың халықтығының басты нышаны – туған елінің тілін үйретіп, сазына қандыратын да ана. Сондықтан әрбір ұлттың рухани өзегі, қан тамыры болып табылатын тілі – Ана тілі деп аталады.


Өмір есігін жаңа ашқан нәрестенің бойына туған елінің рухын сіңіретін,  балбыратып уататын тұңғыш тәтті сазы, жылауын қойғызатын ән өлеңі де сол ғазиз ана бесікке сүйеніп отырып, емірене айтатын бесік жыры.


Ал нәресте өмірінің нәрі – Ана сүті. Халқымыздың байырғы ұғымында баланың Анасы алдындағы парызын өтеуі «Ана сүтін ақтау» деп аталады. Оның жөнін халық: «Ана сүтін Анаңды Меккеге үш рет арқалап апарып келсең де, өтей алмайсың», - деп түсіндіреді. Атақты орыс жазушысы          М.Горькийдің: «Дүниедегі асыл атаулының бәрі күннің нұрынан, ананың ақ сүтінен жаралған», - деуі де сол шындықты айқындайды. Әрине, сондықтан да дүние жүзінің барлық елдерінде Отанға опасыздық пен Ана сүтін ақтамау ең зор қылмыс саналады.

Тапсырмалар:

1. Мәтінде Ана сөзі неге бас әріппен жазылғанын түсіндіріңдер.

2. Тәуелдік жалғаулы сөздерді табыңдар.

3. Мәтінде берілген нақыл сөздерді өз сөздеріңмен жеткізіңдер.

4. Мәтіннің стилін анықтап, өздерің осы мәтінге ұқсас мәтін құрастырыңдар.

ЕЛ БОЛАМ ДЕСЕҢ...

Қазіргі жас өркен – мемлекетіміздің болашағы. Сондықтан да, балаға – бір отбасының ұрпағы деп емес, бар қазақтың баласы деп қарау керек сияқты. Ұлы Абай атамыз: «Баланы ең алдымен ата-анасы, сосын ұстазы, сонан кейін қоршаған ортасы тәрбиелейді» деген екен. Сен қалай ойлайсың?

Сонымен әрбір ата-ана өз баласының тәрбиелі де, саналы, мәдениетті, жүрген ортасында сүйкімді болу үшін алдымен тәрбиені өзінен бастағаны жөн, яғни оғаш қылықтармен баласына үлгі-өнеге көрсетпеуге тырысқаны жөн. Жас кезінде баласына дұрыс тәрбие бере алмаған ата-ана кейін бармағын тістеп өкініп қалады. Қалай қисайтсаң солай өседі. Оның түзу жолмен жүріп білімді де саналы азамат болып өсуі біздің, яғни әрбір ата-ананың қолында.

«Еврей халқы баласына сен ертең мықты азамат болып шығасың, сенің қолыңнан бәрі келеді» деп тәрбиелейді екен. Балаға – бала деп қарамай, «тұлға» деп қарап, тағдырына жауапкершілікпен мән беріп, ертеңгі күнге ерте бастан даярлайтын болған. Қытайдың ұлы ғалымы Конфуций: «Баланы бес жасқа дейін еркелет, он бес жасқа дейін құлша жұмса, он бес жастан кейін досыңдай сырлас» деген емес пе?

Ендеше, халқына қорған, ата-анасына қамқор болар тұлға қалыптастыруда әрбір балаға – елінің баласы деп қараған дұрыс.
Тапсырмалар:

1. Мәтіннің тақырыбына берілген мақалды аяқтаңдар және өз түсінігіңді жеткізіңдер.

2. Мәтіннен шылауларды тауып, түрлерін ажыратыңдар.

3. Мәтіндегі тұрлаулы мүшелерді табыңдар және соның негізінде мәтінді мазмұндаңдар.

4. Мәтінде берілген еврей халқы мен Конфуцийдің бала тәрбиесі туралы нақыл сөздері бүгінгі күнде өзекті ме? Пікірталас тудырыңдар.

ҰЛДЫ ҰЯСЫНДА БАУЛЫ

Бала тәрбиесi – игiлiктi iс. Берерi де, сұрауы да, жемiсi де мол тәрбие саласының ең өзектiсi. «Шебер ұстаздан – тәрбиелi шәкiрттер» деп айту өте орынды. 
           Ата-аналары балаларын өнегелi сөзiмен, жеке басының тәрбиесiмен тәрбиелейдi. Бала әр нәрсеге сенгiш, тез қабылдағыш, елiктегiш келедi. «Бала үшiн жай нәрсенiң өзi де жаңалық. Бұлар – құмарпаз, әуесқой, тынымсыз зерттеушi». Әр бала сипағанды, жылы сөйлегендi, аялағанды, еркелеткендi, ертегi-әңгiме тыңдағанды, ойын ойнағанды ұнатады. Бұл – баланың бойындағы үлкендерден ерекшеленiп тұратын негiзгi қасиетi. Бұл қасиеттер тек балаға ғана тән. Өйткенi бала сезiмi – пәк. Баланы перiштеге теңеу осыдан шыққан ба деген ой келедi. «Бала тiлi – бал», «Балалы үй – базар» деген мақалды халқымыз өте орынды айтқан. Баланы сипау, аялау, жылы сөйлеу – баланың ақылды, ұстамды, мейiрiмдi азамат болып өсуiне көп ықпал етедi. «Ұлың өссе, ұлы жақсымен ауылдас бол, қызың өссе, қызы жақсымен ауылдас бол» деп, тәрбиелiк мәнi зор мақал-мәтелдер айтқан.                                                                                    Ата-бабаларымыз бала тәрбиесiне ерекше назар аударып, «Баланы жетiге келгенше тыйма, жетiден он төртке келгенше құлынша қина, он төрттен кейiн құрдасыңдай сыйла» деп, баланың ой-өрiсi даму кезеңiн ерекше бағалаған.

Тапсырмалар:

1. Мәтінге сөздік құрастырыңдар.

2. Мәтіннен құрмалас сөйлемдерді теріп жазыңдар және синтаксистік талдау жасаңдар.

3. Мәтінде берілген мақал-мәтелдер мен нақыл сөздерді теріп жазып алып, мағынасын өз сөздеріңмен түсіндіріңдер.

4. «Бүгінгі күнде отбасындағы ұл бала тәрбиесі қандай?» мәселесіне пікірталас жүргізіңдер.

ҚЫЗҒА ҚЫРЫҚ ҮЙДЕН ТЫЙЫМ

Қыз  баланы тәрбиелеуге халқымыз ерте заманнан бері ерекше мән беріп келеді. Қыз баланы құрметтеп, олардың алдында дөрекі сөйлемей, ізетті болуды, ер-тұрманы әшекейленген сұлу жорғаларды қыздарына, қарындастарына мінгізуді, киімнің сәндісін, алтынды бұйымдардың жақсысын қыздарына, қарындастарына тарту етуді дәстүрге айналдырған. Жиын тойларда қыз баланы әр уақытта сыйлы орынға отырғызған.                      Жаңа түскен келіндер қайын-сіңлілерін, қайындарын атымен атамай еркелетіп «Еркежан», «Шырайлым», «Төре жігіт» деген сияқты аттар қойған.                                 Жалғыз келе жатқан қызды көрсе оған қорған болып, баратын жеріне шығарып салу әрбір ер адамның парызы болып келген. «Қыз өссе – елдің көркі, гүл өссе – жердің көркі» дей отырып, осы қызғалдақтай болып өсіп келе жатқан гүлдің мезгілсіз солып қалмауына қамқорлық жасаған.
           Міне, біздің ата-бабаларымыз осындай тәрбиелік мәні зор әдет- ғұрыптарды атадан балаға мұра етіп қалдырып келді. Қыз баланың тәрбиесіне бүкіл ел болып, сонымен бірге ат-анасы да үлкен мән берді. Олар қыздарын тұрмыстық мүліктерді даярлауға үйретіп, оларға жүн түту, жіп иіру, кесте тігу, құрақ құрау, оюлап киіз басу, кілем тоқу, арқан есу, көрпе көктеу өнерін бөгде босағаға бармай тұрып-ақ үйреткен.

Халқымыз «Қызға қырық үйден тыю, қала берсе қара күңнен тыю» деген мақалға қаншама философиялық ой сыйғызған. 
Тапсырмалар:
1. Мәтін тақырыбының мазмұнын ашыңдар.

2. Қыз бойынан қандай қасиеттерді көргілерің келеді?

3. Қыздарға байланысты қандай мақал-мәтел білесіңдер?                                                               
          4. Қазақ халқы қыз деген сөздің өзін әдеміліктің, әдептіліктің,  

              инабаттылықтың, сұлулықтың белгісі деп таныған.

Халық арасында қызды ажарына қарай жетіге бөлген:

1. Әдемі қыз

2. Көрікті қыз

3. Шырайлы қыз

4. Әсем қыз

5. Сұлу қыз

6. Ажарлы қыз

7. Ару қыз
Осы теңеулерге бүгінгі құрбыларыңнан, туыстарыңнан мысалдар келтіріңдер.

5. Мәтіннен қыз бала біліп, үйренуге міндетті  шаруашылық түрлерін табыңдар.
МЕНІҢ ОТБАСЫДАҒЫ РӨЛІМ

Тапсырмалар:
1. Тақырыптың мақсатына сәйкес  сендер өз міндеттерің мен отбасыдағы рөлің қандай екенін айт.

2. Тақырыпқа сай ребус құрастырыңдар.

3. «Менің отбасымдағы басты қуаныш» тақырыбына әңгіме құрастырыңдар.

ҚАРИЯ СӨЗІ – ТӘРБИЕ КӨЗІ

Қарттарға  құрмет баладан

                                                                     Кешегі күннің үрдісі.

                                                                                   Зиялы ұрпақ өскені

Саналы ұрпағы бар елдің қариясы бақытты, ақсақалды атасы бар елдің балалары бақытты емес пе?! 
Қазақ отбасындағы әже мен атаның орны ерекше, әрі қадірлі. Әже – отбасының ғана емес, әулеттің де ұйытқысы, ағайын-абысындардың бірлігін, татулығын сақтайтын сыйлы анасы, кейінгі жастардың, келіндердің тәрбиешісі, әрі ақылгөйі. Қазақ қоғамында, әдетте, жас отау иелерінің тұңғыш баласын әжесі бауырына салады. Балажан қазақ үшін ата мен әжеге жас сәби жай ғана ермек емес, тәрбиеленуші ерекше субъект. Тарихта күллі рулы елге ана болып саналған Айпара әже, Домалақ ене, Зере, Айғаным секілді әжелердің бейнесі аңыз-әңгімелерде, әдеби шығармаларда сомдалған.

Алдымен әже тәрбиесі арқылы бала жақсы-жаманды ажыратып, үлкен-кішіні тани бастайды. Мінез-құлық, тіл тәрбиесі қалыптасып, бала үй шаруасына бейім, елгезек тілалғыш, мейірімді болып өседі. Әженің алдын көрген балаға жұрт тәрбиелі бала деп баға береді. 
Жеті-тоғыз жастан әрі қарай тұңғыш немере ұлдың тәрбиесі атасының қолына өтеді, ал қыз немеренің негізгі тәрбиесі әженің қарамағында болады. Бұл кездегі тәрбиенің мазмұны атаға ілесе жүріп, көрген-білгенін көңілге тоқудан құралады. Атаның «визуалды» тәрбиесінен өткен баланы былайғы жұрт көргенді бала деп атайды.  Әже мен атадан тәлім алған немеренің рухани жағынан тәрбиелі, көргенді азамат болып, ержетуінің, елдің аузына ілігер иманды азамат болып қалыптасуының негізі осылайша қаланады.

Тапсырмалар:

1. Мәтінге сөздік жұмысын жүргізіңдер.

2. Мәтіннің стилін анықтап, оны ауызекі сөйлеу стиліне ауыстырыңдар.

3. Мәтіндегі сөйлемдегі сөздердің байланысу жолдарын анықтаңдар.

4. Берілген мәтін бойынша суретті әңгіме құрастырыңдар.

НЕМЕРЕ БАЛДАН ДА ТӘТТІ


Немере – туыстық атау. Ер адамның баласынан тараған ұл мен қыз. Ағайынды кісінің балалары туыстық жақындығы жағынан Немере аға, Немере іні, Немере қарындас, сол сияқты ағайынды кісінің қыздары да Немере апа, Немере сіңлі болып аталады. Немере деген балаға қарағанда ыстық деп жатады. Бәлкім, шындық болар. Немеренің ыстық болуы, өзегіңнен өсіп-өніп, енді алыстап, суысып бара жатқан балаңа деген сағыныш. Ойлансақ, немеренің ыстық болуы балаңның саған, сенің оған деген сағыныштардың түйісуі емес пе екен? Егер немерең саған жат болып тәрбие​лен​се, онда балаңның саған деген сағы​нышы қалайша сезілмек?


Не десек те, әйтеуір немере ыстық, құдаларды мың жылдыққа туыстыратын да осы немере. Қазақ, «құда мың жылдық дегенде», сірә, немеренің өстіп екі араны жалғап жататын алтын көпір екенін біліп айтқан-ау шамасы.


Немере әр отбасында көз қуанышы болып өсіп келеді. Өсіп-жетіле келе ол сізге не айтады, сіз оған не айтпақсыз! Немере деген кім?

Немере – өзіңнің күні өткен қызықты ғұмырыңа деген сағынышың.

Немере – өзіңнен алыстап бара жат​қан балаңа сағынышың.

Немере – отбасының жылуы.

Немере – жақынның алыстауы, алыс​тың жақындауы.

Немере – жанған шырағың,

Немере – өмірдегі тұрағың.

Немере – адамның әсем мұңы.

Тапсырмалар:

1. Мәтіннен қыстырма сөздерді табыңдар, мағынасын ажыратыңдар.

2. Мәтіннен тәуелденген сөздерді табыңдар.

3. Мәтін бойынша бес жол өлең құрастыр.

4. «Құда мың жылдық, күйеу жүз жылдық» деген мақалдың мағынасын өз сөздеріңмен жеткізіңдер.

ЖЕТІ АТА

Жеті ата – қазақ халқының дәстүрлі салт-санасындағы адамның ата жағынан тегі таратылуының нақтылы жүйесі.                                       Бала өзінен бастап әкесі, атасы, бабасы, т.б., жеті атасының нақтылы есімдерін кішкентайынан жаттап өседі. Бұлардан тараған ұрпақтар бір атаның балалары саналады. Ал екінші жағынан баладан тарайтын ұрпақ әкеден төмен қарай жалғаса береді. Ағайындықтары Жеті атаға толмай жақын-жуықтар бір-бірінен қыз алыспайды. Жеті атаға толғаннан кейінгі күннің өзінде, бір рудың жастары некелесетін жағдай туса, ру ақсақалдары бір пәтуаға келіп, боз биені сойып, баталасып барып рұқсат ететін болған. Ататек атаулары: ата, әке, бала, немере, шөбере, шөпшек, немене. Бұдан әрі туыстық атаулар: жүрежат, туажат, жұрағат, жат жұрағат, жегжат, жамағайын болып кете береді. Соңғы түйіндеуші буын, әдетте, ру есіміне тіреледі. Немесе, керісінше, руынан бастап сатылап өз әкесіне яки өзіне дейін таратылады. Өз ата-бабасын, жеті атасына дейін білу әрбір азамат үшін міндет болған және сол білігі арқылы ол өз халқының дәстүрін жалғастырып отырған. 
Сөйтіп «Жеті ата»
 институты қазақ халқының өткеннен болашаққа деген сенімін мың сан ұрпақтар арқылы сабақтастырып отыратын тетік ретінде танылған. Жеті аталық ұстаным бабалар рухы алдында әрбір қазақ пен бүкіл халықтың іштей жауапкершілік сезімін оятқан. Осы ұстаным аясында қазақ өмірінің моральдік кодексі, салт-дәстүрі мен тыйым-жораларының негізі қаланған. 

Тапсырмалар:

1. Мәтіннен есімше, көсемше тұлғалы етістіктерді табыңдар.

2. Мәтіннен жеті атаны білудің маңызы туралы негізгі ойды   ажыратыңдар.

3.  Мәтінге сәйкес өз жеті аталарыңды атап беріңдер.

4. Қазақ халқының салт-дәстүріндегі киелі сан есімдерді анықтап, 
    оларға сай ырымдарды, рәсімдерді атаңдар.

ОТБАСЫНДАҒЫ БАЛА ТӘРБИЕСІ КӨРКЕМ ӘДЕБИЕТТЕ

Тапсырмалар:

1. Қазақ әдебиетінде отбасы тәрбиесі туралы қандай туындылар бар екенін зерделе.

2. Тақырып бойынша бір қаламгердің шығармасына шағын пікір жаз.

3. Орыс әдебиетінде отбасы тәрбиесі туралы озық шығармаларды анықта.

4. «Отбасы тәрбиесінің рөлі» тақырыбына көркем, публицистикалық, ғылыми, ауызекі сөйлеу стилінде мақала жазыңдар.

ІІ. Әлеуметтік-мәдени ая

Қазақстанның белгілі ғалымдары

Отырарлық ғалым

      Данышпан Әбунасыр әл-Фараби  Түркістан тарапындағы Отырар шаһарында 870 жыл шамасында туған. 950 жылы Шам (Дамаск) шаһарында ұлы ұстаз дүние салды. Бұл мәлімет ерте заманғы арабша жазылған шежіре кітаптарында берілген.

      Отырар шаһары – Арыс өзенінің Сырдария өзеніне құяр аралығына орналасқан. Отырар сол кездегі үлкен шаһарлардың бірі болды. Бұл жерде көптеген төбелер жатыр. Сол төбелердің барлығы да бір кездегі Отырар қаласының орны.

      Арабтар Отырар қаласын Фараб деп атаған. Әбунасырдың аты Фараби (Әл-Фараби) болып аталып кетуі осыған байланысты. Ол – Отырар  немесе отырарлық деген мағынада.

            Болашақ ұлы данышпанның туған қаласы Отырар – сол кездегі дүние жүзіндегі ең ірі қалаларының бірі болған. 

Тапсырмалар:

1.Мәтінді түсініп оқып, мазмұнын айтыңдар.

2. Мәтін бойынша сұрақтар құрастырыңдар.

3. Берілген сөздерді қатыстырып, сөйлем құраңдар: данышпан, шаһар, ұстаз, шежіре, өзені, төбелер, дүниежүзі.

4. Мәтіндегі жай сөйлемдерден құрмалас сөйлем құрастырыңдар
Отырар кітапханасы

     Отырар қаласының кітапханасы Александриядағы кітапханадан кейінгі ең ірі кітапхана екен. Әл-Фарабидің ғылымға деген ынтасы осы Отырар кітапханасында пайда болды.

     Әл-Фарабидің өмірбаянын зерттеушілер ол кісінің жасынан сапарға шығуды, жол жүруді тәуір көретінін айтады.

    Оның қыпшақ елін, Орта Азия елдерін аралағаны белгілі. Соғда, Хорезм, Хорасан  (Иран) елдерінде де болған. Соның арқасында ол бірнеше тіл біліп алады. Өзінің ана  тілін де жақсы біледі.

    Әл-Фараби – өнерпаз, ақын, әнші, шебер музыкант болады. Оның парсы тілінде жазған  бірнеше өлеңдері бар.

Тапсырмалар:

1. Мәтін мазмұны бойынша әл-Фарабидің қандай адам болғанын суреттеңдер.

2. Төмендегі сөздерді сөз тұлғасына талдаңдар: кітапханасы, ынтасы, өмірбаянын, зерттеушілердің, елдеріндегі, өнерпаз, әнші, бауырыңа.

3. Синоним сөздердің қатарын мәтін бойынша толықтырып, оларды қатыстырып сөз тіркестерін жасаңдар.

Шаһар-
тәуір-

үлкен-
жұртын-

игерумен
ән салатын

4. Қарамен жазылған екі жай сөйлемнен ыңғайлас салалас құрмалас сөйлем құрастырыңдар.
                                      Ғалым еңбектері 
             Міне, біздің алдымызда арабшадан французшаға аударылған, 1930-1935 жылдары Парижде басылып шыққан үлкен екі том кітап жатыр. Ол  «Араб музыкасының тарихы» деп аталады. Мұның 330 беттен тұратын бірінші томын және ескертулерін әл-Фараби жазған. Екінші томының жартысын да жазған әл-Фараби,  қалған жартысы – Әбу Әли ибн  Синаның (Авиценна) еңбегі.

            Бұл еңбектерді жинап, аударушы және бастырушы-музыкант Родольф д Эрланже. Оның қолында әл-Фарабидің музыка жөніндегі төрт қолжазбасы болған. Оның бірі – Лейденде, бірі – Миланда, бірі – Мадридте, бірі – Бейрутта сақтаулы.

      
Әл-Фараби араб, парсы, түркі, латын, грек тілдерін жақсы білген. Ол тілді үйреніп қана қоймай, тіл ғылымдарының өркендеуіне зор көңіл бөлген. Оның филология, поэтика, каллиграфия, риторика жөнінде жазған еңбектері, өлеңдері, т.б бар.

  
Әл-Фараби математика, астрономияны өте терең білген адам. 

Тапсырмалар: 

1. Мәтін бойынша сұрақ құрастырыңдар.

2. Мәтінде қандай ғылым салалары сөз болады және олар қай саланы зерттейді?

3. Мақалдарды  оқып, мазмұнын айтыңдар.

Білімдіден шыққан сөз-

Талаптыға болсын кез (Абай.)

Ақыл азбайды,

Білім тозбайды.

4. Мәтін бойынша жай сөйлемдерден қарсылықты салалас құрмалас сөйлем құрастырыңдар.

Ахмет Байтұрсынов

Ахмет Байтұрсынов 1873 жылдың 18 қаңтарында Қостанай облысы, Жангелді ауданы, Сарытүбек мекенінде дүниеге келіп, 1938 дүниеден қайтты. А.байтұрсынов – ақын, әдебиет зерттеуші ғалым, түркітанушы, публицист, педагог, аудармашы, қоғам қайраткері. Байтұрсынов шығармашылық жұмысын өлең жазудан бастаған. Онда ол еңбеқші халықтың ауыр халін, арман-тілегін, жұртшылықты оқуға, білім-ғылымға, рухани биіктікке, адамгершілікке, мәдениетті көтеруге, еңбек етуге шақырады. 

Ол қазақ балаларының  ана тілінде сауатын ашуына көп күш жұмсады. Осы мақсатта «Оқу құралы» (1912), «Тіл құралы» (1914), ересектердің сауатын ашуға арнап «Әліпби» (1924), «Жаңа әліпби» (1926) атты оқулықтар мен ғылыми еңбектер ұсынды. 

Ахмет Байтұрсынов қазақ тіл білімін 20-ғасырдың бас кезінде қалыптастырып, оның ірге тасын қалады. 

Тапсырмалар:

1. Мәтінді оқып, түсініңдер.

2. Мәтінге жоспар құрыңдар.

3. Асты сызылған сөйлемге синтаксистік талдау жасаңдар.

4. Мәтінді қысқаша баяндаңдар.

                                Әлкей Марғұлан
Әлкей Хақанұлы Марғұлан (1904—1985) – Қазақстан археология мектебінің негізін салушы.  

1929 жылы Əлкей Марғұлан Шығыс институтындағы оқуын бітіріп, Абай шығармашылығы туралы дипломдық жұмысын табысты қорғап тарих, археология және этнография бөлімінің меңгерушісі болып тағайындалғаннан кейін ол бұрынғы зерттеу жұмысын одан әрі жалғастыра отырып, сонымен бірге Шоқан Уәлихановтың әдеби мұраларын жинастырып, оны бес том етіп шығарысуға басшылық етеді. 

Ол қазақ халқының тарихы мен әдебиетін зерттеуге зор еңбек сіңірді. Оның қаламынан туған тарих, археология, этнография, әдебиет және өнер салаларына қатысты ондаған кітап, үш жүзден астам ғылыми зерттеу және жүзден астам энциклопедиялық мақалалар жарық көрді. 
Әлкей Марғұланның ұзақ жылғы қоғамдық өмірдегі және ғылымдағы үлкен еңбегі жоғары бағаланып, ол Ленин, Еңбек Қызыл Ту ордендерімен және бірнеше медальдармен марапатталды.
Тапсырмалар:

1. Мәтінді оқып, түсініңдер.
2. Мәтінге 5 сұрақ құрастырыңдар.
3. Мәтіннен көптік жалғауында тұрған зат есімдерді теріп жазыңдар.
4. Қарамен берілген сөздерге морфологиялық талдау жасаңдар.

                       Ғылым академиясының  президенті
             Қаныш Сәтбаев Ғылым акдемиясының тұңғыш президенті болып сайланды. Қазақстан Ғылым академиясы тарихынан оның есімін бөліп алу қиын.

             Қаныш – жан-жақты ғалым. Оның тарихтан да, әдебиеттен де, өнерден де хабары мол. Қ.Сәтбаевтың көп қырлы дарындылығы  Қазақстанда  ғылымның барлық салаларының қатар дамуына ықпалын тигізгені  сөзсіз.

             Ғалымның қағидасы «Бейнетте-береке» болған. Ол алға қойған мақсатына жету үшін білімді білетіндерден үйренген. Білмегенін білуге асығу оны үнемі ізденіске әкеліп отырған.

            «Жер елсіз болмайды, ел ерсіз болмайды» дейді халық. Ер дегеніміз – халықтың тірегі, қамқоры, қорғаны. Ерлік – ердің ісі. Біреулер адал еңбегімен елінің байлығын көбейтеді. Біреулер даналығымен елінің ынтымағын біріктіреді. Қаныштың ғылым арқылы халқына сіңірген еңбегі ұшан-теңіз. Бұл – үлкен ерлік.
Тапсырмалар:

1. Мәтінді оқып, мазмұнын өз сөздеріңмен айтыңдар.
2. Сөздердің синонимдік қатарын тауып жазыңдар: тұңғыш, есімін, байлық, ерлік, жан-жақты, ынтымақ

         3. Мәтін бойынша жай сөйлемдерден салалас құрмалас сөйлем құрастырыңдар, синтаксистік талдау жасаңдар.

4. Мәтіннен берілген сөздердің антоним сыңарын тауып жазып, сөз тіркестерін жасаңдар: лас, кіші, ақылсыз, жылы, жақын, жамандық, бәріне.
                                            Қарапайым адам еді

             Қаныш Сәтбаев  1899 жылдың 12 сәуірде Павлодар облысының Баянауыл ауданында туған. Әкесі бала Қанышты  кітап оқуға және ән-жырға баулыды. Қаныш бала кезінен алғыр, зерек болған. Ол ауыл молдасынан, орыс-қазақ мектебінен білім алды. Кейін ол Павлодар қаласындағы екі сыныптық училищені, Семейдегі оқытушылар семинариясын бітіреді.  20 жасында Қаныш Томск технологиялық институтының геология факультетіне түседі.

              Ғалым Қазақстанның барлық жерінде болды. Ол Қарсақбай мен Жезқазғандағы мыс кенін, Екібастұз көмірін ашты. Қаныш Қазақстан кен қорлары картасын жасады.

              Қ.Сатбаев ғылым үшін көп еңбек сіңірді, сондықтан оның құрметіне астероид-планета «Сәтбаев планетасы» деп аталды. 

              Ұлы ғалымның атында Геология институды, мектептер, қала мен көшелер бар.

 Сөздік:

Баулыды – прививал

Алғыр – хваткий

Зерек – способный 

Мыс кені – медные месторождения

Кен қорларының картасы – карта с залежами ископаемых

Еңбек сіңірді – внес вклад. 

Тапсырмалар.

1. Мәтінді түсініп оқып, мазмұнын айтыңдар.

2. Мәтін бойынша 5 сұрақ құрастыр.

3. Төмендегі сызба бойынша мәтіннен сөз тіркестерін тауып жазыңдар:
сын есім-зат есім, 

зат есім-етістік, 

есімдік-зат есім 

Нығмет Сауранбаев 

(1910-1958)

Н.Т.Сауранбаев – қазақ тіл білімнің негізін салушылардың бірі, түрколог, фиология ғылымдарының докторы, профессор.

1932 жылдан бастап ол жоғары оқу орындарында сабақ берді, оқулықтар жазды, студенттер мен аспиранттардың ғылыми-зерттеу жұмыстарына жетекшілік етті. Н. Сауранбаев 1950 жылдардан бастап қазақ тілінің тарихы мен диалектологиясы туралы мәселелермен шұғылданды. Әдеби тілдің тарихы жөнінде еңбек жазып, артына елеулі із қалдырды: "Қазақ әдеби тілінің дамуындағы Абайдың рөлі" (1954),"Қазақ тілінің жасалуы туралы" (1954), "Қазіргі қазақ  тіліндегі диалектілер" (1955), "Қазақ әдеби тілінің тарихын зерттеу туралы" (1960).

Н.Сауранбаевтың білім беру, мәдениет, тарих пен әдебиетке және саяси-әлеуметтік өмірімізге байланысты жазған мақалалары да өте көп.

Сөздік:
ғылыми-зерттеу – научно- иссдовательская                елеулі із – заметный след

жетекшілік етті – руководил                                          қалдырды – оставил

мәселе – вопрос

шұғылданды – занимался

Тапсырмалар:

1. Мәтінді оқып, түсініңдер.

2. Мәтінге жоспар құрыңдар.

3. Асты сызылған сөйлемге синтаксистік талдау жасаңдар.

4. Мәтінді қысқаша баяндаңдар.

Ғұбайдолла Айдаров

Ғұбайдолла Айдаров – ғалым, профессор, фиология ғылымдарының докторы. Ол 250-ден астам ғылыми-зерттеу еңбектер, оның ішінде 10 монография мен жоғары оқу орындарының студентттеріне арналған оқулықтар жазған. Оның еңбектері, негізінен, түркі жазба ескерткіштерін зерттеуге арналған. Ол көне түркі ескерткіштерінің мәтіндерін жан-жақты талдаған, ескерткіштер тілінің қазіргі қазақ тіліне жақындығын зерттеп, дәлелдеген.

Тапсырмалар:

1.Сұрақтарға жауап беріңдер.

Ғұбайдолла Айдаров кім?

Оның қанша ғылыми-зерттеу еңбегі бар?

Ол кімдерге арнап оқулықтар жазған?

Оның еңбектері неге арналған?
2. Мәтіндегі екі жай сөйлемнен салалас құрамалас сөйлем құрап жазыңдар және оған синтаксистік талдау жасаңдар.

3. Сөйлемге морфологиялық талдау жасаңдар.

 Оның еңбектері, негізінен, түркі жазба ескерткіштерін зерттеуге арналған.
Шығыстану ғылымының өкілі
Академик В.В.Бартольд шығыстану ғылымының аса көрнекті өкілі, әйгілі тарихшы. Ол Орталық Азия мен Орта Азия тарихын зерттеп, аса құнды еңбектер жазған. Түрік-Монғол көне елдері мен тайпаларының тарихын зерттеген. 

         Ол 1893-1894 жылдары Жетісу өлкесінде болып, парсы және шығыстың әдеби мұраларымен танысады. Соның негізінде «Жетісу тарихының шежіресі» еңбегін жазады. Бұл еңбегінде қазақ, тәжік, қырғыз, түрікмен, өзбек халықтары туралы көп фактілер, оқиғалар берілген. Автор фактілерімен Түркістан мәдениетінің тарихында қазақ, өзбек, түрікмен, тәжік халықтарының көне әдебиеті, қалалары, тастан жасалған ескерткіштері мен жазу-сызулары, таңбалары, өнері, музыкасы болғандығын дәлелдеген.
Тапсырмалар:

1. Мәтінді оқып, аударыңдар.

2. Мәтінге жоспар құрып, мазмұнын айтып беріндер.

3. Құрмалас сөйлемдерді теріп жазыңдар.
          4. Сөздер мен сөз тіркестерін қатыстырып сөйлем құрастырыңдар:

әйгілі тарихшы, ғалым, көне елдер, халықтарының.

                          Василий  Васильевич Радлов
Василий Васильевич Радлов 1837 жылы Берлинде туған. Берлин университетінің Шығыс тілі және философия факультетін бітірген. 1858 жылы 21 жасында философия ғылымының докторы атағын алған.

1858 жылы Петербургке келеді. 1884 жылы Ресей Ғылым академиясына мүшелікке сайланады да, түркі тілдерінің аса көрнекті маманы, әдебиеті мен жазба мұраларының білімпазы атанады. Ол Монғолияда, Түркістанда, Қырымда  ғылыми экспедициялар ұйымдастырады. Радлов 1872-1883 жылдары Қазанда тұрып, қазақтарға, татарлар мен башқұрттарға еуропаша білім алуға көмектеседі. Осы жерде оның көп томдық  "Түрік тілі грамматикасы", төрт томдық "Түрік әдебиет нұсқасы" деген еңбектері жарық көреді.

В.В. Радлов 1918 жылы 84 жасында Ресейде қайтыс болады.

Тапсырмалар:

1. Мәтін бойынша диалог дайындап, өзара сөйлесіңдер.

2. Төмендегі сөйлемге синтаксистік талдау жасаңдар:

1884 жылы Ресей Ғылым академиясына мүшелікке сайланады да, түркі тілдерінің аса көрнекті маманы, білімпазы атанады.
   3. Берілген мақал-мәтелдерді түсініп оқып, олар туралы шағын әңгіме жазыңдар:

*Ғылым – теңіз,білім – қайық.

*Кітап – ғылым, тілсіз мұғалім.
Шоқан Уәлиханов
Шоқан Уәлиханов қазақтың ұлы ғалымы, ориенталист, тарихшы, этнограф, фольклорист, ағартушы, демократ. Ол қазіргі Қостанай облысының Құсмұрын бекетінде 1835 жылы туған. Балалық шағы ата қонысы Сырымбет тауының (Көкшетай облысы) баурында өткен. Өз әкесі – Шыңғыс, ұлы атасы Уәлихан. Арғы атасы Абылай. Ол жас күнінен тарихи өлең, жыр, аңыз, әңгімелерді қызыға тыңдап, құлақ түріп өскен. Сырымбетте аңыз, жырлар сюжетіне сурет салатын болған.
           Шоқан табиғатынан зерек, алғыр болған.

1847 жылы ол Омбыдағы кадет корпусына оқуға түседі. 

Шоқанның рухани өсуіне орыс әдебиетінің мұғалімі Потанин елеулі ықпал еткен.

Тапсырмалар:

1. Мәтінді оқып, мазмұнын түсініңдер.

2. Мәтінге 5-6 сұрақ құрастырыңдар.

3. Асты сызылған сөздерді құрамына талдаңдар.

4. Қарамен берілген сөйлемдерге синтаксистік талдау жасаңдар.

Атамекен
 «Қайда жүрсең атамекен,

Көкейіңде жатады екен...» осылай деп қазақтың әсем әуенінде босқа айтылмаған.

Қазақтың киіз үйінің құрылымы мен безендірілуі де ерекше. Киіз үй, тіркеспе қыстау, тоқал там, қоржын үйі біз үшін тек ескінің көзі ғана емес, бұлардың құрылымдық ерекшеліктерін, материалдарын, құрылыс тәсілдерін білген жөн. Сол арқылы халқымыздың өткендегі өміріне, тұрмыс-салтына, күнкөрісіне, құрылыс мәдениетіне, әлеуметтік қарым-қатынастарына ілтипатпен қарайтын боламыз.

Атамекен! Қандай қасиетті сөз. Оған сүйіспеншілік ананың әлдиімен, балалық шақтың аңыз-ертегілерімен, ойындарымен, даланың жұпар иісімен, таудың құзымен, көлдің айдынымен, ұлттық мақтанышпен де сіңіседі екен.
Тапсырмалар:

1.Мәтінді оқып, мазмұнын айтыңдар.

2. Мәтінде кездесетін сөз тіркестерінің мағынасын ашыңдар.

Әсем әуені, босқа айтылмаған, құрылыс тәсілдері, білген жөн, рухани әлемі, қасиетті сөз, құрылымы ерекше, тұрмыс-салтына, ананың әлдиімен, аңыз- ертегілермен.
           3. Мәтіннен тәуелдік жалғауы бар сөздерді теріп жазыңдар.

           4. «Атамекен» әнін үйреніп. Сөзін жаттаңдар.
Орда
Орда – қазақ киіз үйінің ең таңдаулысы. Бұл – он екі қанатты киіз үйдің үлгісі. Көлемі 130- 140 шаршы метрдей келген. Керегесінің биіктігі – 240- 250 сантиметр. Уығының ұзындығы – 310-320 сантиметрдей. Ал шаңырағының диаметрі 200-220 сантиметрден кем емес. Үйдің жабынына ақ боз қойдың күзем жүні жаратылған.

Ордада салтанатты жиындар өткізіледі. Онда елшілер мен құрметті қонақтар қабылданады.

Орданың бір жағына хан шатыры, аса құрметті қонақ түсетін үй; екінші жағына ханның алты қанат ақ үйі орналасқан.

Қорған ішінде саялы бақ, су тартатын шығыры, құдығы болады. Ал көрші қорғанда ханның арғымақтары, күйме арбасы қойылған.

Оңтүстік Қазақстандағы Сайрам ауданының Қарабұлақ қыстағынан терістікке қарай алты шақырым жерде Арыс өзенінің иініне орналасқан Абылай ханның ордасының осындай болғаны ықтимал.

Қорғандағы қақпаның аузына, бұрыштама мұнараларға қоршаудың үстімен әрі-бері жүріп тұратын күзет қойылады екен. Күзетшілер найза, айбалта ұстап, садақ, мылтық асынған.

Орданы әшекейлеуде ағашты, сүйекті, алтын-күмісті, әр түрлі тастарды, былғарыны, киізді, иірілген жіпті молынан пайдаланған.

Тапсырмалар:

1. Мәтінді оқып, мазмұнын айтыңдар.

          2. Мәтінге 5-6 сұрақ құрастырыңдар.
          3. Мәтіннен жай және тәуелді септеулі сөздерді теріп жазып, септігін анықтаңдар.
4. Мәтіндегі антоним сөздерді қатыстырып, сөз тіркестерін жасаңдар.

Қазақстан мемлекеті, оның құрылымы

Менің Қазақстаным
Қазақстан – көп ұлтты, егеменді мемлекет. 1991 жылы 1 желтоқсанда Президент сайлауы болды. Тұңғыш Президент болып Нұрсұлтан Назарбаев сайланды. 1991 жылы 16 желтоқсанда Қазақстан тәуелсіз ел болып жарияланды. 1992 жылы Қазақстан Республикасының Елтаңбасын, мемлекеттік Туын және әнұранын бекітті.

Қазақстан – құқықтық мемлекет. Қазақстанда 30 мемлекеттің елшілігі бар. Қазақстанның негізгі халқы – қазақ халқы. Қазақстан қазір дүние жүзі мемлекеттерімен экономикалық және мәдени байланыстар жасауда. Ал 1993 ж. қараша айында ұлттық ақша – теңге айналымына түсті. 

      
Қазақстанның бас қаласы және астанасы – Астана. Астана Сарыарқа даласында, Есілдің жағасында орналасқан.

    
  Біз Қазақстанда тұратынымызды мақтан етеміз. Біздің жеріміз көптеген өзен, көл мен су қоймалары, пайдалы кендерге өте бай.              Қазақстан табиғаты өте әдемі, біз өз Отанымыздың табиғатын сүйеміз. 

Тапсырмалар:

1. Мәтінді оқып, мазмұнын айтыңдар.

          2. Әр бөлімге жоспар құрастырыңдар.

          3. Мәтіннен  туынды сын есімдерді теріп жазыңдар.
4.Сөз құрамына талдаңдар:мемлекеттерімен, елшілігі, Есілдің, жағасында, кендерге.

                                   Тұңғыш Президент
           Н.Ә.Назарбаев – XX ғасырдың соңында тәуелсіздік алған ҚР-ның тұңғыш Президенті.
          Н.Ә. Назарбаев 1940 жылы Алматы облысындағы Қаскелең ауылына қарасты Шамалған ауылында өмірге келген.

          Қырыққа жетпей ел басшылығына араласты. Қырық төрт  жасында Үкімет төрағасы болды. 1991 жылғы 1 желтоқсанда Қазақстан Республикасының Президенті болып сайланды. 1999 жылы Республика Президентін бүкіл халық болып 7 жылға қайта сайлады. Нұрсұлтан Әбішұлы – елдің қамын ойлап, өз халқының қадір-қасиетін жанымен ұғатын және сол халқының бақытты болашағы үшін күш-қайратын бүтіндей арнаған азамат. 

Тапсырмалар:

1. Мәтінді оқып, әңгімелеңдер.

          2. Төмендегі сөз тіркестерімен сөйлем құрастырңдар: өмірге келген, ел басшылығы, Үкімет торағасы, бүкіл халық, өз халқының.
          3. Мәтіннен  есімдіктерді теріп жазып, түрін ажыратыңдар.
4. Сөздердің синонимдік қатарын табыңдар: тұңғыш, өмірге келген, ел, бүкіл.

                       Қазақстан Республикасының рәміздері

     
ҚР жоғары Кеңесі 1992 жылы Мемлекеттік туды бекітті. Тудың авторы – Шәкен Ниязбеков. Ту көк түсті, онда ою-өрнек, күн сәулесі қасиетті құс бейнеленген.
   
Елтаңбадан сол елдің тарихы, дәстүрі толық танылуы керек. Сондықтан да Елтаңбаның ортасында шаңырақ тұр. Елтаңбаның екі жағында қанатты пырақтар бейнеленген. Шаңырақ біздің Отанымыздың біртұтастығын білдіреді. Жоғарғы жағында бес бұрышты жұлдыз бейнеленген. Ал төменгі жағында «Қазақстан» жұлдызы бар. Елтаңбаның авторлары: Ж. Мәлібеков, Ш.Ш. Уәлиханов.
        
ҚР-ның Мемлекеттік Әнұраны 2006 жылы өзгертілді. Әнұранның сөзін Ж.Нәжімеденов, Н.Назарбаев жазған. Әнұранның әнін Ш.Қалдаяқов жазған.

Тапсырмалар:

1. Мәтінді оқып, мазмұнын айтыңдар.

          2. Мәтіннің мазмұнын ашатын сұрақ құрастырыңдар.

          3. Мәтіннен  етістіктерді теріп жазып, шағын анықтаңдар.
4. Қарамен жазылған сөйлемге морфологиялық талдау жасаңдар.

Қазақтың кіндік қаласы

Қазақстанның астанасы Алатау бауырынан Сарыарқаға қоныс аударды. Тарихи қысқа мерзім ішінде Астана Отанымыздың жүрегіне айналды. Бүгінде оны бүкіл дүниежүзі біледі.


ЮНЕСКО-ның шешімімен Астанаға 1999 жылы «Бейбітшілік қаласы» атағы берілді. Астана қазір алып құрылыс алаңына айналды. Мұнда жүздеген құрылыс-монтаж кәсіпорындары мен ұйымдары өз міндеттерін мүлтіксіз атқаруда.

         Есіл бойы – қазақтың ежелгі мекені. Абылай хан ақ ордасын тіккен, батырларымыз ат ойнатқан қазақтың кіндік қаласы жасай берсін!
          Еңсең биіктей берсін, Елорда!

Тапсырмалар:

1. Мәтін бойынша сұрақ қойып, мазмұнын өз сөздеріңмен айтыңдар.

2. Төмендегі сөз тіркестерімен сөйлем құрастырыңдар.

Алатау буыры, қоныс аударды, алып құрылыс алаңы, қазақтың мекені,кіндік қала, ат ойнатқанақ ордасын тіккен.

3. Мәтіндегі етістіктерді  тұйық етістікке қойып жазыңдар. 
4. Сөздердің синонимдік қатарын тауып жазыңдар.

Дүниежүзі, ежелгі, мерзім, бүкіл.
Жері байдың – елі бай.

Қазақстанның жері кең-байтақ, табиғаты әр түрлі. Мұнда асқар тау да, өзен де, шөл де бар. Қазақстанда ірі қалалар көп. Дүние жүзінде Қазақстан жер аймағы бойынша алдыңғы қатарлардың бірінде тұр. 
Республикамыз табиғи қазыналарға өте бай. Бізде өсетін өсімдіктер денсаулыққа пайдалы. Қазақстанның жері пайдалы кендерге толы. Жер шарындағы кез келген байлықтың барлық түрі кездеседі: тас көмір, мұнай, темір, мыс пен қорғасын, алтын тағы басқа қазба байлықтар өндіріледі. 
Қазақстан астыққа бай өлке. Мен өз елімді жақсы көремін. Оның көркеюіне бар үлесімді қосамын. Қазақстанның тарихы өте терең. Отырар, Сауран, Шелек, Түркістан және тағы басқа да тарихи қалалар қазірге дейін адамдарды таң қалдыруда. Біздің ата бабаларымыз бұл жерді ақ найзаның ұшымен, ақ білектің күшімен қорғаған. Сондықтан да біз елімізді қорғап, құрмет тұтуымыз керек. 

Тапсырмалар:

1. Мәтін бойынша сұрақ қойып, мазмұнын өз сөздеріңмен айтыңдар.

2. Төмендегі сөз тіркестерімен сөйлем құрастырыңдар:

  асқар тау, өте бай, денсаулыққа пайдалы, пайдалы кеңдер.

3. Мәтіндегі етістіктерді  көсемше формасына қойып жазыңдар. 
4. Сөздердің антонимін  тауып жазыңдар.

  Бай, ірі, жер, пайдалы, жақсы.
Ел бірлігі

Жәнібек «Қызыл жыңғылдан» өтіп бара жатқанда жігіттеріне жуандығы қамшы сабындай бір құшақ тобылғыны кестіріп алған. Ол жігіттерді шақырып алып:

          - Алдарыңдағы тобылғыдан бір-бірден алыңдар. Енді сындырыңдар, - деді.

         Жігіттер қолдарындағы тобылғыларын шытыр-шытыр сындырған.

· Енді үшеуден алып сындырыңдар, -деді Жәнібек.

         Жігіттер үш тобылғыдан алып, көп күш жұмсамай, бұл жолы да сындырған.

· Енді бесеуден  алып сындырыңдар, -деді Жәнібек сұлтан.

Жігіттер бес-бестен тобылғыны алып, біраз күш жұмсап сындырған.
· Енді сегізден алып сындырып көріңдер, - деді Жәнібек сұлтан.

Жігіттер сегізден алған тобылғыны тізелеріне салды, табандарына да 

салды. Маңдайларынан тер ақты. Қиналып, әрең дегенде сындырды.

          -  Енді оннан алып сындырып көріңдер, - деді Жәнібек сұлтан.

          Жігіттер оннан алған тобылғыларын сындыра алмады. Жәнібек сәл ойланып отырды да:

· Міне, ел бірлігі деген осы. Жалғыз адамды жау алады. Ал көп 
бірікксе, ешкім де жеңе алмайды. Көп – қорқытады, терең – батырады. Егер екі қолдың он саусағындай ел қос жұдырық боп түйілсе, қандай жауға боса да қауіпті күш, - деді

Тапсырмалар:

1. Мәтін бойынша сұрақ қойып, мазмұнын өз сөздеріңмен айтыңдар.

2. « Көп – қорқытады, терең – батырады» деген мақалдың мағынасын қалай түсінесіңдер?

3. Синоним және антоним сөздердің сыңарын тауып жазып, олардан сөз тіркестерін жасаңдар.

Синоним                                          Антоним
сындыру -                                          жіңішке -
күш -                                                   аз -
қолдану  -                                           тез -
зорға   -                                               көп -
біраз -                                                 қауіпсіз -
4. Мәтіннен етістіктерді теріп жазып, шақтарын анықтаңдар.
Мемлекеттік құрылым
     
Қазақстан Республикасы демократиялы, зайырлы, құқықты және әлеуметтік мемлекет, оның басты құндылығы адам, оның өмірі, құқығы және бостандығы.

     
Республика қызметінің негізін қалаушы принциптер мыналар: қоғамдық келісім және саяси тұрақтылық, бар халықтың игілігі үшін экономикалық даму, қазақстандық патриотизм, Парламентте немесе республикалық референдумда дауыс беру арқылы мемлекет өміріндегі маңызды мәселелерді демократиялық жолмен шешу. 

     
Республикадағы Мемлекеттік билік ортақ, Конститутция және заңдар негізінде, оның заңнамалық, орындаушылық және сот тармақтарының бөліну принциптеріне сәйкес жүзеге асырылады. 

   
 Қазақстан Республикасының Президентi – мемлекеттiң басшысы, мемлекеттiң iшкi және сыртқы саясатының негiзгi бағыттарын айқындайтын, ел iшiнде және халықаралық қатынастарда Қазақстанның атынан өкiлдiк ететiн ең жоғары лауазымды тұлға. 

   
 Қазақстан Республикасындағы биліктің заң шығарушы тармағы қос палаталы Парламент арқылы жүзеге асырылады.  Парламент тұрақты негізде жұмыс істейтін екі Палатадан: Сенаттан және Мәжілістен тұрады. 

    
Үкiмет Қазақстан Республикасының атқарушы билiгiн жүзеге асырады, атқарушы органдардың жүйесiн басқарады және олардың қызметiне басшылық жасайды. Қазақстан Үкіметі Республика Президентімен Конститутцияда көрсетілген тәртіп бойынша құрылады.
Тапсырмалар:

1. Мәтінді оқып, мазмұнын өз сөздеріңмен айтыңдар.
2. Төмендегі етістіктерді үш шақта жіктеңдер.

Айқындау,шешу

3. Төмендегі сөздер мен сөз тіркестерін  қатыстырып сөйлем құрастырыңдар.

Қазақстан Республикасы, саяси тұрақтылық, мемлекет, патриотизм, дауыс беру.
4. Синоним  сөздердің сыңарын тауып жазып, олардан сөз тіркестерін жасаңдар.

Бостандық, қызмет,жүзеге асырылады, халықаралық.
Қазақстан Республикасының Парламенті

1995 жылғы 30 тамызда республикалық референдумда қабылданған Қазақстан Республикасының Конституциясына сәйкес Қазақстан Республикасының қос палаталы Парламенті заң шығару қызметін жүзеге асыратын Республиканың ең жоғары өкілді органы болып табылады. Қазақстан Республикасы Парламентінің ұйымдастырылуы мен қызметі, оның депутаттарының құқықтық жағдайы Конституциямен, «Қазақстан Республикасының Парламенті және оның депутаттарының мәртебесі туралы» Конституциялық заңмен және басқа да заңнамалық актілермен айқындалады. 
Парламенттің өкілеттігі бірінші сессиясы ашылған сәттен басталып, жаңа сайланған Парламенттің бірінші сессиясы жұмысқа кіріскен кезден аяқталады. Парламенттің өкілеттік мерзімі кезекті сайланымдағы Мәжіліс депуттарының өкілеттік мерзімімен айқындалады. Парламенттің өкілеттігі Қазақстан Республикасының Конституциясында көзделген жағдайларда және тәртіппен ғана мерзімінен бұрын тоқтатылуы мүмкін. 

Парламент тұрақты негізде жұмыс істейтін екі Палатадан: Сенаттан және Мәжілістен тұрады.

 Тапсырмалар:

1. Мәтінді түсініп оқып, мазмұнын айтыңдар.
2. Мәтін бойынша сұрақ құрастырыңдар.

3. Мәтіннен етістіктерді теріп жазып, тұйық етістік формасына қойыңдар.

4. Асты сызылған сөйлемге синтаксистік талдау жасаңдар

Қазақстан үкіметі
      
Қазақстан Республикасының Үкіметі – Қазақстандағы жоғары атқарушы билiк органы.

      
Қазақстан Ресупбликасының Үкіметі – мемлекеттік билiктiң ерекше тармағы ретiнде министрлiктерден, агенттiктерден, комитеттерден тұратын орталық атқарушы органдар, облыстық, аудандық және қалалық әкiмшiлiктерден тұратын жергiлiктi атқарушы органдар жүйесiн басқарады және олардың қызметiне басшылық жасайды. 

      
Үкiметтi Республика Президентi ҚР-ның Конституциясында көзделген тәртiппен құрады.

      
Премьер-Министр Үкiмет басшысы болып табылады. Премьер-Министрдi Парламенттiң келiсiмiмен Президент қызметке тағайындайды және қызметтен босатады. ҚР-ның Премьер-Министрi өзi тағайындалғаннан кейiн он күн мерзiмде үкiметтiң құрылымы мен құрамы туралы ҚР Президентiне ұсыныс енгiзедi. 

    
  Қазақстан Үкiметi – алқалы орган. Оның құрамына Үкiмет мүшелерi – республиканың Премьер-Министрi, оның орынбасарлары, министрлер, өзге де лауазымды адамдар кiредi. Премьер-Министр мен Үкiмет мүшелерi қызметке кiрiсер алдында Қазақстан халқына және елбасына ҚР Үкiметi туралы конституциялық заңда белгiленген тәртiппен ант бередi. Премьер-Министрге ерекше мәртебе берiлген. Ол Президентке Үкiмет құрамына кiрмейтiн министрлiктердi, орталық атқарушы органдарды құру, қайта құру және тарату туралы, министр қызметiне кандидатуралар жөнiнде, министрдi қызметтен босату туралы ұсыныстар енгiзедi, Үкiметтiң қызметiн ұйымдастырып, оған басшылық жасайды және оның жұмысы үшiн дербес жауап бередi.

Тапсырмалар:

1. Мәтінді оқып, мазмұнын өз сөздеріңмен айтыңдар.
2. Төмендегі етістіктерді үш шақта жіктеңдер.

Құрау, жауап беру.
3. Мәтіндегі етістіктерді көсемше формасына қойып жазыңдар.

4. Асты сызылған сөйлемге морфологиялық талдау жасаңдар. 

                               Қазақстанның облыстары
        Солтүстік Қазақстан орталығы – Петропавл (Қызылжар) қаласы. Орталық Қазақстанның орталығы – Қарағанды қаласы. Оңтүстік Қазақстанның орталығы – Шымкент. Батыс Қазақстанның орталығы – Орал. Шығыс Қазақстанның орталығы – Өскемен.

        Жамбыл облысы Қазақстан Республикасының оңтүстігінде орналасқан. 1939 жылы 14 қарашада құрылған. Жерінің аумағы 144, 3 мың  шаршы км., тұрғыны – 983,9 мың адам. Батысында Оңтүстік Қазақстан, солтүстігінде Қарағанды, шығысында Алматы облыстарымен, оңтүстігінде Қырғыз Республикасымен шектеседі. Қысы суық, боранды.
         Атырау облысы ҚР-ның батысында орналасқан. Бұл облыс, Еуропаның қиыр шығысы мен Азияның батысы түйіскен тұсында. Батысында Ресей Федерациясының Асрахан облысымен, солтүстігінде Батыс Қазақстан, шығысында Ақтөбе, оңтүстігінде Маңғыстау облыстарымен шектеседі. Жері жазық болып келеді. Жерінің аумағы – 112,0 мың шаршы км..
Тапсырмалар:

1. Мәтінді оқып, мазмұнын өз сөздеріңмен айтыңдар.
2. Қазақстанның басқа облыстары туралы мәлімет жазып келіңдер.

3. Екі жай сөлемнен құрмалас сөйлем құрап жазыңдар.

4. Мәтіннен сын есімдерді теріп жазып, мағынасына қарай ажыратыңдар. 

Қазақстанның қалалары
         Астананың ежелгі аты – Ақмола. Ол Есіл өзенінің бойында орналасқан. Астана, Торғай, Көкшетау, Павлодар, Жезқазған және Қарағанды облыстарымен көрші орналасқан. Мұнда сексеннен астам ұлттың өкілдері тұрады. 1998 жылы 10 маусымда Астананың тұсаукесері болды. 


Семей – Қазақстанның ірі,  мәдениеті өркендеген қалаларының
 бірі.           Семейдің өзіне тән ұзақ даму тарихы бар. Ежелгі аты – Доржынкит. Ол патша үкіметінің ресми құжаттарында «Тас мешіт» деген атпен 16 ғасырдың басынан белгілі. 

           Алматы – саяси, экономикалық және мәдени орталық. Халқы 1,5 миллионнан асады. Алматының іргетасы Кіші Алматы өзенінің бойында 1854 жылы қаланған, оның бұрынғы аты – Верный. Алматының іргесінде дүниежүзіне белгілі биік таудағы мұз айдыны – «Медеу» бар.
Тапсырмалар:

1. Мәтінді аударып, диалог құрастырып, өзара сөйлесіңдер.

2. Сан есімдердің түрлерін ажыратыңдар

3. Берілген сөз тіркестерімен сөйлем құрастырыңдар: бойында орналасқан, ұлт өкілдері, өзенінің бойында, биік таудағы.

4. Асты сызылған сөйлемге морфологиялық талдау жасаңдар. 

Шілдехана
Салт-дәстүрлер

       Қандай халықтың болмасын салт-дәстүрлері сол халықтың мінез-құлқын, қасиеттерін таныта алады. Мысалы, қазақтарға тән мінез бауырмалдық, ақжарқындық, қонақжайлық. Әрине, бұл қасиеттер басқа халықтарда да кездеседі. Бірақ бұл қасиеттер әр халықта әр қырынан көрініс береді. Сонымен, ұлттардың салт-дәстүрлеріндегі мінездері мен қасиеттері бір-біріне ұқсап, бірін-бірі толықтырады. 

       Қазақ халқының салт-дәстүрлері осы ұлттың мінез-құлқын, қасиеттерін көрсетеді. Кейбір салт-дәстүрлері мен әдет-ғұрыптары сол халықтың тұрмысына, тәрбиесі мен мінезіне, сеніміне, ырымына қарай қалыптасып, келеді. Қазақта «Алты жыл аш болсаң да, атаңның салтын ұмытпа» деген мақал бар. Той-думандарда, жиындар мен мерекелерде орындалатын осы қазақ халқының салт-дәстүрлері оның ұмыт болмағанын паш етеді. 

        Қазақ халқының салт-дәстүрлері тіршілік кәсібіне, наным-сеніміне, өмірге деген көзқарастарына байланысты ұрпақтан-ұрпаққа берілгенде ауысып, өзгеріп, жаңарып отырады. Қазіргі уақыттың өмір ағымына байланысты кейбіреулері түрленіп қана қоймай жаңадан еніп те жатыр.

 Тапсырмалар.
1. 1-ші, 2-ші абзацты аударыңдар.
2.1-ші, 2-ші абзац бойынша сұрақ құрастырыңдар.
3. «Байқаймыз» етістігін  жедел өткен шақта жіктеңдер.

4. Абзац бойынша жоспар құрастырыңдар.

5. « Толықтырады» етістігіне морфологиялық талдау жасаңдар

Сүйінші
Қуанышты хабар жеткізуші адам «сүйінші-сүйінші» деп келеді. Мұндайда қуанышты үй иесі «қалағаныңды ал» дейді. Немесе оған риза болатындай сыйлық ұсынады. Бұл қуанудың, ризалықтың белгісі. Сүйінші сұраудың да, оның сүйіншісін алудың да ешқандай сөкеттігі жоқ.

1-тапсырма. Сұрақтарға жауап бер.
1. Қуанышты хабарды жеткізуші адам не дейді?

2. Үй иесі не береді?

3. Мәтінді оқып, аудар.
4. Осы тақырып бойынша ойды өрбіт.
2-тапсырма. Берілген сөйлемдерді орыс тіліне аударып жазыңыз. 
Бұл қуанудың, ризалықтың белгісі. Сүйінші сұраудың да, оның сүйіншісін алудың да ешқандай сөкеттігі жоқ.
3-тапсырма. Асты сызылған сөйлемге морфологиялық талдау жасаңдар.
Шілдехана

          Шілдехана нәрестенің өмірге келу құрметіне өткізілетін той. Оған жақын туған-туыстар, достар, көршілер жиналады. Мал сойылып, дастархан жайылады. Шілдеханаға шақырылғандар шашу алып келеді. 

         Сәбидің ата-әжесіне, әке-шешесіне «Балаңыздың бауы берік болсын», деп құтты болсын айтады. Шілдеханада ән айтылып, күй тартылады. Сәбиге азан шақырып ат қоюды шілдеханаға дейін де, шілдеханада да атқаруға болады. Ол үй иесінің өз қалауында.

Тапсырмалар:

1. Мәтінді мәнерлеп оқып, аударыңдар.

2. Мәтін бойынша сұрақ құрастырыңдар.

3. «Келу» етістігін  жедел өткен шақта жіктеңдер.

4. «Қалауыңды» деген етістікке морфологиялық талдау жасаңдар.
Балаға ат қою

Бұрынғы уақытта нәресте туғаннан кейін 40 күн өткен соң ел ішіндегі сыйлы адамға баланың атын қойғызған. Ат қою дәстүрінде бүкіл бір халықтың ұлттық ерекшелігі, ой-арманы көрінген. Баланың аты келешекте бай, батыр, сұлу, атақты (би, бек) болса екен, тіл-көз тимей, аман болсын деген тілекпен ат қойылған. Жалпы адам есімі тілге жеңіл, жүрекке жылы, сәнді болуы ескерілген.

Баланың атын қоятын адам нәрестеге сенің атың «бәленше» деп құлағына үш рет айқайлаған. Баланың ата-анасы ат қойған адамға сыйлық берген.
Тапсырмалар:

1. Мәтінді түсініп оқып, мазмұнын әңгімелеп беріңдер.
2. Мәтін бойынша диалог құрастырыңдар. 

3. Берілген сөздерді сөз құрамына қарай талдаңдар: уақытта, туғаннан, тілекпен, ерекшелігі, нәрестеге, адамға.

4. Асты сызылған сөйлемге морфологиялық талдау жасаңдар.
Бесікке салу

    Шілдехана өткеннен кейін баланың әке-шешесі бесік тойын жасайды. Ағаштан жасалған бесікті баланың нағашылары немесе жасы үлкен қадірлі аналардың бірі әкеліп, сыйға береді. 

     Ең алдымен бесікке салушы әйел бесіктің өзін жын-шайтандарды қуу үшін, түрлі иістерден арылту үшін отпен аластап шығады. Содан кейін көрпешелер мен жастықшаларды баптап салады. Баланы жатқызып, бөлейді. Қолбау, белбеу және аяқбаумен тартып байлап қояды. Әйел тілектерін айта отырып бесіктің үстіне алдымен көрпе жабады. Бала халықшыл болсын деп тон, шапан жабады, ат жалын тартып мінсін деп қамшы іледі, көз тимесін деп тұмар тағады, қырандай көреген болсын деп бүркіттің тұяғын байлайды. 

Тапсырмалар:

1. Мәтінді оқып, негізгі ойды табыңдар.

2. Абзац бойынша жоспар құрастырыңдар.

3. Асты сызылған сөйлемге морфологиялық талдау жасаңдар.

4. Қарамен жазылған сөйлемге синтаксистік талдау жасаңдар.

Көрімдік
Жаңа туған балаға, жас келінге, тағы басқа алғаш көрген сәтте көрімдік сұрау халықтың ежелгі және лайықты дәстүрі. Мұның маңызы алып-беруде ғана емес жақын-жуықтың адамгершілігін, ниетін, ашық қолдығын да танытудың белгісі ретінде қаралады. Байғазы мен көрімдік екеуі екі басқа ұғым. Көрімдік адамға, жандыға, байғазы көбінесе жансыз дүниелерге қатысты айтылады.

Тапсырмалар:

1. Мәтінді оқып, негізгі ойды табыңдар.

2. Мәтін бойынша сұрақ құрастырыңдар.
3. Құрмалас сөйлемдерге синтаксистік талдау жасаңдар.
4. Төмендегі сөз тіркестерімен сөйлем құрастырыңдар: ежелгі дәстүр, көрімдік сұрау, жансыз дүниелер, туған балаға.
Қырқынан шығару

            «Қырқынан шығару». Туғанына қырық күн толғанда баланы қырқынан шығарады. Қырық күн өткеннен кейін баланың өмірінде жаңа кезең басталады деп есептеледі. Қазақ халқының ұғымында қырық саны –қасиетті сандардың бірі. Қырқынан шығаруға жиналған әйелдер баланы теңге, сақиналар салынған тегешке шомылдырады, әйелдердің үлкені «отыз омыртқаң жылдам бекісін, қырық қабырғаң жылдам қатсын» деп, баланың үстіне қырық қасық су құяды. Сақиналарды баланы шомылдыруға қатысқан әйелдер бөліседі. 

          Келесі кезекте баланың шашын, тырнағын алады. Шашын шүберекке түйіп, киімінің иығына қадайды. Тырнағын адам баспайтын жерге көмеді. 

Тапсырмалар:

1. Мәтінді оқып, сол бойынша сұрақтар дайындаңдар.
2. Мәтін бойынша жоспар құрастырыңдар.

3. Мәтіннен құрмалас сөйлемдерді тауып, олардың жасалу жолдарын түсіндіріңдер.
4. Төмендегі сөз тіркестерімен сөйлем құрастырыңдар: қырық күн, баланың өмірінде, жаңа кезең, қасиетті сандар, қатысқан әйелдер.

                                                    Тұсау кесу 

Тұсау кесу – сәби қаз тұрғаннан кейін тез, жығылмай, сүрінбей жүріп кетсін, болашағы жарқын болсын деген тілекпен жасалатын дәстүр. Арнайы дайындалған ала жіппен баланың аяғын тұсап байлайды. Жіпті қадірлі, ісі алға басып тұрған, әрі жылдам, сүрінбей жүретін адам кеседі. Бұл – бала осы адамға тартсын деген тілектен туған рәсім. 

Тапсырмалар:

1. Мәтінді оқып, сол бойынша сұрақтар дайындаңдар.
2. Мәтін бойынша жоспар құрастырыңдар.

3. «Саналы ел салтын сақтар» деген ойды өрбіт.
4. Мәтіннен екі жай сөйлем алып, солардан құрмалас сөйлем құрастырып жазыңдар.
Шашу


Қай халықты алсақ та, олардың өзіне тән тұрмыс-тіршілік, әдет-ғұрпы, салт-санасы болатыны сөзсіз. Бұрынғы қазақ халқының салт-дәстүрінің бәрі мағыналы түрде орындалған. 

Шашу – қуаныш айғағы ретінде жасалатын өте сұлу да салтанатты дәстүр. Жалпы шашу үлкен молшылықтың, қуаныштың, жақсылықтың нышаны болып табылады. Ол өзінің құндылығын әлі де жоғалта қойған жоқ. Шашуға кәмпит, құрт. Кейде күміс ақша да шашады. Бұл қуанышымен бөліскендігін білдіріп, қызықшылыққа біз де жете берейік деп келген қонақтар шашуды ырым қылып теріп алады. 
Шашуды әйелдер ғана шашады. Шашуды шашқанда жақсылық тілегенін білдіреді.

Тапсырмалар:

1. Мәтінді оқып, шашу дәстүрінің үрдісін түсіндіріңдер.
2. Мәтін бойынша сұрақ құрастырыңдар.

3. Септік жалғауы бар сөздерді теріп, септігін анықтаңдар.

4. Асты сызылған сөйлемге морфологиялық талдау жасаңдар.
Жеті ата
Жеті атасын білмеген – жетесіз (мәтел). Әр адам жеті атаға дейін жақын туыс саналады. Қазақ халқы жеті атаға дейін қыз алыспаған. Бұрынғы адамдар бір-бірімен танысқанда, жүздескенде руын, тегін сұрауы осыдан шыққан. Жеті ата әкеден төмен емес, жоғары таратылады. Олай болса жеті ата: 1. Бала. 2. Әке. 3.Ата. 4. Арғы ата. 5. Баба. 6. Түп ата. 7. Тек ата. (Ата-тек деген сөз осыдан шыққан). Жеті атаны тарату осылай жіктеледі.

Тапсырмалар:

1. Мәтінді мәнерлеп оқып, аударыңдар.

2. Мәтін бойынша сұрақ құрастырыңдар.

3. Асты сызылған сөйлемге морфологиялық талдау жасаңдар.
4. Сөздерге фонетикалық талдау жасаңдар: жеті, халқы, төмен.

                                          Жеті Қазына
Жеті Қазына — қазақтың дәстүрлі дүниетанымындағы лық түсініктердің бірі. Қазақ халқы Жеті қазынаны ер жігіттің өмірімен байланыстырып, оның ұғымына мыналарды жатқызады: жүйрік ат, қыран бүркіт, құмай тазы, берен мылтық, қанды ауыз қақпан, майланғыш ау, өткір кездік. Ер жігіттің жүйрік аты – қанаты. Қыран бүркіт – қуаты. Құмай тазысы – абыройын асырар сенімді серігі. Мылтығы – қаҝарлы оты. Қақпаны – серті, ауы – әдіс-айласы, кездігі – сұсы. Халық Жеті қазынаны өмір қажетіне негіз етіп таратқан. Қазақ халқының Жеті қазынаны – жеті ырыс деп атауының да мәні осында. “Жеті ырысқа” мыналарды жатқызады:
· адамның ақылы, ой-санасы. Өйткені, адамзат ақылы арқылы хайуанаттар дүниесінен бөлініп ерекшеленеді, әрі дүниенің қожасы болды;

· денсаулық, яғни дененің саулығы;

· ақ жаулық, яғни үйдегі әйел адам — ердің жары, балалардың анасы. Халқымыз ежелден “Бас екеу болмай, мал екеу болмайды” деп, әйелді тіршілік иесі, адам өмірін жалғастырушы деп қастерлеген;

· бала. Бала — адам өмірінің жалғасы, қуанышы;

· көңіл. Көңіл мен пейіл кең болса, ынтымақ пен береке орнайды;

· жер. “Жерсіз – ел тұл, ерсіз – жер тұл”;

· ит. Ол әуел бастан-ақ адамға сенімді серік болған.

Тапсырмалар:

1. Мәтінді түсініп оқып, аударыңдар.

2. Сұраққа жауап бер: Сен жеті атаңды білесің бе? 

3. Мәтін бойынша құрмалас сөйлем құрастырыңдар.

4. Асты сызылған сөздер мен сөз тіркестерінің мағынасын түсіндіріп, сөйлем құрастырыңдар.

                                                     Бата



Бата – біреуге алғыс бергенде айтылатын алғыс сөз. Батаны ақсақал адамдар айтады. 



Бата, ақыл, нақыл сөздер – тәрбиенің бастауы.  Халықтың тілек-бата сөздері жас ұрпақты әдепті, сабырлы, зерделі болып өсуге баулиды. Дәулетті, бақытты, кешірімді болуын тілейді. Жерін, елін қорғауға, талапты боп ержетуге талпынтады.

Тілек-бата сөздер – халықтың өзімен бірге жасасып келе жатқан ежелгі мұрасы. Батаны ақсақалдар той-мерекелерде береді.

Тапсырмалар:
1. Мәтінді түсініп оқып, мазмұнын әңгімелеп беріңдер.
2.Батамен ел көгерер.... ойынды жалғастыр. 

3. Етістіктер қай шақта тұрғанын анықтаңдар.

4. Етістіктерді көсемше, көсемшеден есімше жасаңдар. Бірнеше сөйлем құрастырыңдар.

Мен оқитын газет-журналдар

Баспасөз – өмір айнасы
Мерзімдік басылымдар бұқаралық ақпарат құралдары деп аталады. Мерзімдік басылымдарға газет-журналдар жатады. 

 
Газет-журналдардың адам өмірінде алатын орны зор. Біз газеттен еліміздегі, шетелдердегі оқиғалардан хабардар боламыз, қызықты жайларды білеміз. Сонымен бірге тарихи оқиғалар жайында, атақты адамдар жайында мақалалар оқимыз. Көптеген газеттерде міндетті түрде теледидар бағдарламасы, ауа-райы жайында мәліметтер басылады.

          Газет-журналдардың түрі көп: орталық, жергілікті, ресми, жеке меншік, балаларға, жасөспірімдерге, спортқа, музыкаға арналған. Бұл күнде елімізде 1500- ден астам газет-журналдар шығады.

         Әркімнің өзінің сүйікті газет-журналы бар. Маған ұнайтыны – «Ұлан» мен «Жас алаш» газеттері. «Ақ желкен» журналын қызығып оқимын.

Тапсырмалар:

1. Мәтінді оқып, мазмұнын өз сөздеріңмен айтыңдар.
2. Берілген сөздердің орысша баламасын екінші бағанадан тауып, бағдар сызықпен көрсетіңдер.
баспасөз                                         местный

оқиға                                              интересный

мәлімет                                          подросток

жергілікті                                       периодика

жасөспірім                                     массовый

сүйікті                                            событие

қызықты                                        сведение

бұқаралық                                      любимый
3. Екі жай сөлемнен құрмалас сөйлем құрап жазыңдар.

4. Төмендегі етістіктерді бұйрық райда жіктеңдер: шығады, басылады.
Газет тарихынан

Қазіргі заманғы газеттердің алғашқы түрлері ежелгі Шығыс қалаларында қолданылған. Олар жаңалықтар мен ресми хабарлардың жинақтары болған. Бұл жинақтар халық көп жиналатын жерлерге ілініп қойылған.

XVI ғасырда Венецияда осындай жаңалықтарды жинайтын бюро құрылады. Осыған байланысты «жаңалық жазатын» кәсіп пайда болады. Осы бюроның шығаратын қолжазба парақтары «гадзетта» деп аталатын мәнетіне сатылатын болған. 1631 жылы француздың Ремадо деген кәсіпкері Парижде  «Газет» деп аталатын мерзімді басылым шығара бастайды. Осыдан кейін «газет» деген сөз кең қолданыла бастаған. Газет шығару ісі қағаз көп жасала бастаған заманда барынша өркендеді.  
Тапсырмалар:

1. Мәтінді аударып, диалог құрастырып, өзара сөйлесіңдер.

2. Бүгінгі газет басып шығару ісі туралы не айтар едіңдер? Бұл оңай іс деп ойлайсыңдар ма?

3. Берілген сөйлемдердің қазақша баламасын мәтіннен табыңдар.

* Они вывешивались там, где собиралось много народа.

* В XVI веке в Венеции открывается бюро по сбору новостей.

* После этого слово «газета» стало употребляться активно.

* Издание газет получило развитие, когда бумаг стало много.

 4. Асты сызылған сөйлемге морфологиялық талдау жасаңдар. 

Алғашқы шығарылған қазақ газеттерінің тарихы.

         Қазақ баспасөзі XIX ғасырдың екінші жартысында, яғни Қазақстанның Россияға қосылуының нәтижесінде пайда болды. Қазақ баспасөзінің бағыт-бағдарына алғаш баға бергендердің бірі жазушы – академик  С. Мұқанов.   

         Қазақстан жерінде шыққан газет-журналдардың басым көпшілігі орыс тілінде басылғанымен қазақ тіліндегілер де аз болған жоқ.
         Ұлы орыс халқының озат мәдениеті қазақ мәдениетінің өркендеуіне игі әсерін тигізді, Ш. Уәлиханов, Ы. Алтынсарин, А. Құнанбаев сияқты демократ-ағартушылар шықты, олардың ізінше ұлт интелегенциясы  қалыптаса бастады. Орысша және қазақ тілінде оқытатын мектептер ашылды. 1862-1900 жылдар арсында қазақ тілінде 70 шамалы кітап басылып шығып, қазақтың жазба әдебиеті мен мерзімді баспасөзі пайда болды.

         Қазақстанның қалаларында патшаның жергілікті әкімшілік орындарының ресми органдары болып табылатын газеттер шыға бастады.         Қазақ тілінде шығарылған «Түркістан уалаяты» (1870-1882), «Дала уалаяты» (1888-1902) қазақ баспасөзі тарихының алғашқы беташары болып табылады.
Тапсырмалар:

1. Мәтінді оқып, түсініңдер.

2. Бірыңғай  мүшелері бар сөйлемдерді тауып жазып, синтаксистік талдау жасаңдар.

3. Сөздердің антонимін табыңдар: шыққан, пайда, алғашқы, ашылды, аз.
4. Етістіктерді есімше формасына қойып, жіктеңдер: болды, табылды, бастады.
Түркістан уалаятының газеті

 Қазақ тіліндегі алғашқы газет Түркістан генерал-губернаторының орталығы Ташкент қаласында 1870 жылы жарық көрді. Газеттің алғашқы нөмірі "Түркістан уалаятының газеті" деген атпен "Туркестанские ведомости" газетіне қосымша ретінде 1870 жылдың 28 сәуірінде шықты.

 Газет редакторы он жылдан астам уақыт бойы генерал-губернатордың тілмашы Ш.М. Ибрагимов болды. 

 Тапсырмалар:

1. Мәтінге сұрақ құрастырып, өзара сөйлесіңдер.
2. Мәтінге жоспар құрып, мазмұнын айтып беріндер.

3. Сөйлемдердің тұрлаулы, тұлаусыз мүшелерін ажыратыңдар.
          4. Төмендегі  сөздер мен сөз тіркестерін аударыңдар:

              алғашқы газет, жарық көрді, тілмашы, он жылдан астам уақыт.
                                  Дала уалаятының газеті (1888-1902)

 Қазақ тіліндегі екінші газет алғашқы газет жабылғаннан кейін 5 жыл өткен соң, 1888 жылдың 1 қаңтарынан бастап жаңадан құрылды. Дала генерел-губернаторының органы ретінде оның әкімшілік орталығы — Омбы қаласында орналасты. Газет алғашқыда Ақмола облыстық ведомостыларына жалғама ретінде (орысша "Особое прибавление к Акмолинским областным ведомостям" деген атпен), кейін 1894 жылдан бастап Ақмола, Семей, Жетісу облыстарының ведомостыларына жалғама ретінде "Дала уалаятының газеті" деген атпен (орысшасы — "Киргизская степная газета") жұмасына бір рет өз алдына бөлек шығып тұрған.

Бұл газетті шығарудағы патша үкіметінің алдына қойған мақсаты генерал-губернатор Таубенің 1893 жылғы 2 желтоқсанында бекітіп берген газет бағдарламасында көрсетілді. Ол бағдарлама бойынша газет "жоғарғы ұлықтардың қазақ даласына қатысты бұйрық-жарлықтарымен қазақтарды таныстырып тұруға, сондай-ақ олардың арасына елдің табиғаты, тұрмысы, шаруашылық жайы (мал шаруашылығы, егіншілік, айырбас сауда т.б.) және мәдени өмірі (әдет-ғұрып, өсиет, ертек, еңгіме, халықты сауаттандыру т.б.) туралы хабарларды таратуға" тиісті болды. 

Тапсырмалар:

1. Мәтін бойынша диалог дайындап, өзара сөйлесіңдер.

2. Мәтіннің мазмұнын айтып беріңдер.
3. Мәтіндегі бірінші сөйлемге синтаксистік талдау жасаңдар. 
4. Төмендегі етістіктерді шартты райда жіктеңдер:

тұру, бастау, болу.

Балалар  газет-журналдары

 
Біздің қазақ балалар әдебиетінде, оқулықтарды қоспағанда, соңғы жылдарға дейін балалардың көркем әдебиеті де дамып келді. Ыбырай Алтынсариннен бастау алатын бұл жазба әдебиетке Ахмет Байтұрсынұлы, Мағжан Жұмабаев, Сәкен Сейфуллин, Бейімбет Майлин сынды әдебиет алыптары өз үлестерін қосты. Елдің ең басты болашағын ойлаған бұл азаматтар балаларға арнап әдейі көркем дүние жазбағанымен, үлкен дүниелерінен үзінді болса да, бірді-екілі шығармаларын арнап отырған. Ал балалардың көркем әдебиеті Сапарғали Бегалин мен Өтебай Тұрманжанов, Сейітжан Омаров сияқты ақын-жазушылардан басталды. Ізін басып, бұл салада қатарласа  еңбек еткен Мұзафар Әлімбаев, Бердібек Соқпақбаев, Сансызбай Сарғасқаев, Әнуарбек Дүйсенбиев, Мүбарак Жаманбалинов сияқты тағы басқа ақын-жазушылар  қазақ балалар әдебиетін жаңа биікке көтерді. 

            Балалар өздеріне арналған газет-журналдарды, кітаптарды ерекше бағалайды. Онда жазылған шығармалардың шындығына сенеді. Газет-журналдар да, кітаптар да ешқашан қателеспейді, жазуларында ешқандай қате болмайды деп ойлайды. Сондықтан балалардың газет-журналдарға, кітаптарға деген сенімдеріне қылаудай кір түсірмеу – парыз. 

Тапсырмалар:

1. Мәтін түсініп оқып, мазмұнын айтыңдар.

2. Мәтіндегі етістіктерді есімше формасына қойып, септеңдер
3. Омоним сөздердің мағынасын түсіндіріңдер: бас, кір. 
4. Сұраққа жауап беріңдер: Газет-журналдардың балалар үшін пайдасы неде?
 «Балдырған»  журналы

«Балдырған» бастауыш сынып балаларына арналған әдеби-көркем журнал. 1958 жылы шілде айында алғаш нөмірі жарық көрді. Айына 1 рет шығатын, көлемі 1,5 баспа табақ журнал. «Балдырған» бүлдіршіндерді имандылыққа,  еңбек сүйгіштікке, отаншылдық  рухқа тәрбиелейтін басылым. Журнал бетінде қазақ халқының тарихына қатысты шағын ақпараттар, балалардың ой-өрісін кеңейтетін, тілін ұстартып, сөздік қорын байытатын өлең-тақпақтар, ертегі-аңыздар, жаңылтпаштар мен жұмбақтар тұрақты жарияланады. «Балдырған» журналының бас редакторы – Тұманбай Молдағалиев, таралымы 40 мыңнан асады. 

Тапсырмалар:

1. Мәтін бойынша сұрақ қойып, мазмұнын өз сөздеріңмен айтыңдар.

2. Мәтіндегі сан есімдердің түрін анықтаңдар.
3. Мәтіндегі (көру, жариялау) етістіктерін үш шақта жіктеңдер.  
4. Мәтіннен бірыңғай мүшелері бар сөйлемді тауып синтаксистік талдау жасаңдар. 

Тілшілер
Қазақ баспасөзі. Тұңғыш қазақ журналистері. Бүгін мұның бәрі де тарих.

Алғаш қазақ тілінде 1870 жылы 10 мамырда Ташкентте «Түркістан уалаяты» газеті шықты. Қазақтың алғашқы журналистері 1888 жылдары Омбыда шығып тұрған «Дала уалаяты» газетіне жұмыс істей бастаған. Қазақтың алғашқы журналистері Ешмұхамед Абылайханов, Дінмұхамед Сұлтанғазин, Рахымжан Дүйсебаев деген кісілер болған.
Нағыз үлкен журналист Мұхамеджан Сералин еді. Ол «Айқап» журналын шығарған. Журнал қазақ өмірін насихаттады.

Ахмет Байтұрсынов әйгілі «Қазақ » газетінің бас редакторы болды.
Әйел арасынан шыққан тұңғыш тілші Нәзипа Құлжанова болса, жастар газетін – Сара Есова , әйелдер журналын Ләзиза Серғазина басқарған.

Журналистердің қоғам өміріне сіңіретін еңбегі көп.
Тапсырмалар:

1. Мәтінді аударып, диалог құрастырып, өзара сөйлесіңдер.

2. Жергілікті тілшілер туралы мәлімет жинап, әңгімелеңдер.

3. Мәтіндегі етістіктерді есімше формасына қойып, септеңдер.
4. Сөздердің синонимдік қатарын табыңдар:  бәрі, алғашқы, кісілер, еңбек.

Тілшілерге
         Газет – тұрмыстың айнасы. Газетте елдің тұрмысын айнадағыдай көрсетіп тұратын тілшілер. Тілшінің жазған сөзі басынан аяғына дейін рас болуы керек. 

          Тілшінің міндеті зор. Оның жазатын нәрселері халықтың жайы мен жағдайы, ағарту жұмыстары, тұрмысы, т.б.
          Тілшілер сонымен бірге ел тұрмысынан алған түрлі әңгімелерді, үлкен мақалаларды, өлеңдерді, ескі сөздерді, мақал-тақпақтарды да жазуы керек.

          Тілші әдемі жазуға тырысуы тиіс. Сөздері ашық, анық және кестелі болуы қажет. Айтамын деген сөзін қысқа ұғындыра білуі керек.

          Тілші еңбекші халықтың ақылшысы. Ол өз газетін насихаттап жүруі, мұны өзінің адамшылық борышының бірі  деп санауы қажет.  
Тапсырмалар:

1. Мәтін бойынша сұрақ қойып, мазмұнын өз сөздеріңмен айтыңдар.

2. Мәтіндегі бірыңғай мүшелері бар сөйлемдерді жазып, талдаңдар.
3. Мәтіндегі (тұру, жазу, білу) етістіктерін үш шақта жіктеңдер.  
4. Газетке өз мақалаңды жаз. 

Жарнама және біз

Жарнама барлық істің басы болып саналады. Жарнама жасаудың ең қарапайым түрі – баспа өнімдері. Олар: каталогтер, хабарлама-бағдарламалар, жарнама парақшалары, газет-журналдар. Жарнама қысқа, мәнді болуы керек. Жарнама мәтіндерін дайындау оңай емес. Ол үшін жақсы шығармашылық дағды қажет.       

 Жарнаманың тұтынушыны қызықтырып тұрғаны жөн.  

 Жарнаманың негізгі үш міндеті бар: бірінші – тауар жайында немесе көрсетілетін қызмет түріне байланысты толық мәлімет беру. Екінші –тауардың артықшылығын, ерекшелігін көрсете білу. Үшінші-тұтынушыларды сол затты алуға ынталандыру. Әрине, жарнамада жұмыс істеу үшін талант керек.

Қазіргі кезде нарықтық экономика жақсы жарнаманы қажет етеді. Радио, теледидар, баспасөз, көше жарнамалары кең қолданылады.
Тапсырмалар:

1. Мәтінді мәнерлеп оқып, мазмұнын айтыңдар.

2. Мәтін бойынша тақырыптың мазмұнын ашатын сұрақ құрастырыңдар.

3. Қалаған тақырыбыңа жарнама құрастырыңдар.  
4. Сөздердің антонимін табыңдар: басы, қысқа, жақсы, артық, алу.

                                                  Брейн-ринг ойыны

1-тапсырма. Сұрақтарға жауап беріңдер.

1. Отбасың қандай мерзімділік басылымға жазылады? 

 2. Өзің тұратын өңірде қандай жергілікті басылым шығады? Оқып тұрасың ба? 

 3. Сенің сүйікті газет-журналдарың қандай? 

 4. Қандай айдарды ұнатып оқисың? 

 5. Газет-журнал беттеріне мақала, әңгіме, ертегі, өлең, сөзжұмбақ жіберіп көрдің бе? 

 6. Газет-журналда істейтін адамды кім деп атайды? 

 7. Қазақстанда ең танымал қандай газет деп ойлайсың? 

 2-тапсырма. Төменде берілген сөздердің қазақша баламасын тауып, сөйлем құрастырыңдар:  журналист, пресс-конференция. 

3-тапсырма. Жай сөйлемдерге синтаксистік талдау жасаңдар.

4-тапсырма. Төмендегі сөйлемдердің дұрыс-бұрыстығын анықта.

 1. Мерзімдік басылымдарға газет-журналдар, жарнама жатады. 

 2. Газеттен көп мағлұмат, ақпарат аламыз. 

 3. Газеттерде ауа райы жайында мәлімет берілмейді. 

 4. Газеттердің орталық, жергілікті, мемлекеттік,  жекеменшік,т.б. түрлері бар. 

 5. Бұл күнде елімізде 1500-ден астам газет журнал шығады. 

 6. Газет-журнал оқу міндетті емес. 

5-тапсырма. Құрмалас сөйлемдерге назар аударыңдар. Жоғалған жалғаулықтарды іздеп тауып, көп нүктенің орнына қойыңдар. 

 1. Мен газет беттерінен мақал-мәтелдер іздеп едім,… ештеңе таба алмадым. 

 2. Бұрын адамдар хат-хабарды бірнеше айлап жеткізген,… қазір интернет арқылы санаулы уақыт ішінде байланыса аласыз. 

 3. Мен келесі айда міндетті түрде газетке немесе ұнатып оқитын бір журналға жазыламын. 

 4. Мына кестені толтырыңдар. 

Жергілікті басылым, Облыстық басылым, Республикалық басылым. 

ІІІ Оқу–еңбек аясы

Мен мамандық таңдаймын

Мамандық
Өмірде мамандықтың түрі өте көп. Жақсы маман болу үшін еңбек ету керек. Инженер, дәрігер, мұғалім, ғалым, журналист болу үшін оқу керек. Жақсы жұмысшы, кенші, металлург, құрылысшы болу үшін өндірісте істеу керек.  Ал бағбан, сауыншы, егінші, шопан болу ушін ауылда жұмыс істеу керек.
Менің әкем – ұшқыш, шешем дүкенде сатушы. Ағам университетте студент, мен өзім мектепте оқушымын. Менің әкемнің және шешемнің достары көп. Олардың кейбіреуі – тілші, суретші, балташы, енді біреулері – сәулетші, жүргізуші, жазушылар. Менің нағашыларым ауылда. Олар малшы, балықшы, егіншілер.

Мен өзім мал дәрігері болғым келеді. Ол үшін институтта оқып, мамандық алып, ауылда жұмыс істеуім керек. Мал дәрігері – өте қиын және керекті жұмыс.

Сөздік:
Мамандық – профессия

Нағашы – родственник по матери

Мал дәрігері – ветеринарный врач

Балташы – плотник

Тапсырмалар:

1. Мәтінге жоспар құрып, әңгімелеңіз.

2. Жақсы маман болу үшін не істеу керек?

3. Мәтіннен қандай мамандық аттарын кездестірдіңіз?

4. Септеңіз: мұғалім, тілші.
Әкесі мен балалары

            Бір күні үстел басында әкесі балаларынан сұрады: «Балаларым, сендер қазір мектепте оқып жүрсіңдер, енді бірнеше жылдан соң сендер орта мектепті бітіресіңдер, үлкен жігіт боласыңдар, сонда кім болғыларың келеді?» -  деді .

Үлкен баласы: «Менің инженер болғым келеді, зауыт, фабриканы, шахтаны жақсы көремін»,- деді.

Әкесі ортаншы баласына: «Сенің кім болғың келеді?» - деді.

         Ортаншы баласы: «Менің агроном болғым келеді. Мен табиғатты, бақшаны, өсімдікті жақсы көремін. Мичуриншіл болғым келеді»,- деді.

         Әкесі ең кіші баласына: «Елтай, сенің кім болғың келеді, нені жақсы көресің?» - деп сұрады.

         Кіші баласы: «Менің офицер болғым келеді, Отанымызды қорғағым келеді»,- деді.

         Әкесі: «Біздің Отанымыз үшін инженер де керек, агроном да керек, офицер де керек; біздің елде барлық мамандық құрметті», - деді.

Тапсырмалар :

1. Мәнерлеп, түсініп оқыңыз, жоспар құрыңыз.

2. Мәтіннен тәуелдік, жіктік жалғауы бар сөздерді теріп жазыңыздар.

3. «Менің болашақтағы мамандығым» тақырыбына шағын әңгіме жазыңыз.

4. Төл сөзді төлеу сөзге айналдырыңыз: Әкесі ортаншы баласына: «Сенің кім болғың келеді?» - деді.

Түсінісу

        Талғат, Нұрым және Бекетай – үшеуі дос болды. Талғаттың көкесі – мұғалім, тарих пәнінен сабақ береді. Көкесінің ұшан-теңіз білімін ауылдағы ақсақалдар да бас шұлғып мойындайды. Ал кімге әкенің беделді болғаны ұнамайды?

         Бір күні Нұрым: «Талғат, өзенге шомылып қайтайық, Бекетайды да  ала кетейік» - деді. Бекетай әкесіне комбайн жөндеуге көмектесіп жатыр екен. Достарына ергісі келіп жаутаңдай қарады. Сәлден кейін бұлардың  қасына Бекетай келді. «Ой, сенің де бетіңе май жұғыпты ғой, шамасы өскенде көкең сияқты май-май тракторист боласың?»- деп күлді Талғат. «Не дедің? Сеніңше, тракторшы қор мамандық па?»-деді Бекетай. Талғат кәдімгідей шамданып қалды: «Әрине, жаман!»

· «Талғат, сенің айтқаның дұрыс емес!»-деді Нұрым.

· Жоқ, неге?!

· Талғат, айтшы, сенің көкең техника сырын біле ме?

· «Жоқ, - деді Талғат, төмен қарап. - Мен ағат ойлап жүр екенмін. Әркім өз ісінде маман екенін түсінбеппін. Кешіріңдерші!»

Сөздік :

Ағат ойлау – неправильно думал

Көке – старший брат
Тапсырмалар:

1. Мәтінге жоспар құрып, әңгімелеңіз.

2. Мәтін неге «Түсінісу» деп аталады?  Өз ойларыңызды жеткізіңіз !

3. Сізге қандай мамандық ұнайды ?

4. Синонимдерін жазыңыз :
     а) ұшан-теңіз -

     ә) жөндеу -  

     б) дос –

5. Синтаксистік талдау жасаңыз.

Достарына ергісі келіп жаутаңдай қарады.

Еңбек – ер атандырады

Қалың мақта арасынан бірдеңе қыбырлап келе жатыр, өзі көрінбейді. Александр Семенович тесіле қарап: «Мақта теріп жүрген кім болды екен?» - деп ойлады. Осы кезде орамал тартқан кішкентай қыз көрінді. Мақтаны теріп жүрген нәп-нәзік қыз екен.  

· Сәлеметсіз бе, ата,- деді кішкене  бала.

· Қайдан келіп қалдың, қызым?

· Мектептен келдім, ата.

· Жалғызсың ба?

· Сыныбымызбен  түгел келдік. Бізді мұғаліміміз ертіп келді. Мына он екі бөлек мақта он екі баланікі. Көп тұруға уақыт жоқ. Арамызда жарысымыз бар. 

· Қызым, атың кім?

· Ұлтай, - деді де, қыз жүгіріп қалың мақтаның ішіне кіріп кетті. 

Бұл күні балалардың әрқайсысы алпыс килограмнан мақта терді. Ал Ұлтайдың бір өзі 125 килограм мақта терді. Оқушыларға ауыл басшылары риза болды. 

Арада талай жылдар өтті. Кейіннен Ұлтай Ділдәбекова адал еңбегінен зор абыройға ие болды. Қазір Ұлтай еңбекпен атағы шыққан құрметті адамның бірі. 

Тапсырмалар:
1. Мәтінді түсініп, мәнерлеп оқыңыз.

2. Ұлтай кім? Ол сізге ұнады ма? Неге?

3. Болашақта қандай мамандықты игергіңіз келеді?

4. Ілік септігінде тұрған сөздердің астын сызыңдар.

Мектеп
«Оқу – инемен құдық қазғандай» - дейді халық даналығы. «Оқу түбі – тоқу» - деген сөз тағы бар. Халқымыздың тіл байлығының осындай асыл қазынасы – ата-баба мұрасы. Мұндай сөздер біздің тіршілікте оңымыз бен солымызды бағдарлауға мүмкіндік береді. Өмірде ақ пен қараны ажыратуға себін тигізеді. 

«Мектеп – білім ордасы, ұстаз – мектеп тұлғасы»,- дейді.

«Қыран түлегіне қайыспас қанат сыйлайды, ұстаз шәкіртіне талмас талап сыйлайды» - дейді.

Қандай қанатты сөздер! Оқисың да, ойланасың. 

Мектеп, білім, ұстаз – бір-бірімен тығыз байланысты сөздер. Сөз құдіретін дұрыс ұға білу де үлкен өнер. 

Халқымыз: «Дарын – жанып тұрған жалын» - дейді. Әр кісінің өз таланты болады. Талант дегеніміз – адам бойындағы ерекше қасиет. Ол адамның өмірдегі өз орнына, бақытына жол бастайды. Бақыт дегеніміздің өзі – еңбек. Халық еңбекті әрқашан жоғары бағалайды. 

Тапсырмалар:
1. Мәнерлеп, түсініп оқыңыз. 

2. Мәтіннен мақал-мәтелдерді теріп жазыңыз.

3. «Дарын» дегенді қалай түсінесіз?

4. Сіз болашақта кім болғыңыз келеді? 

5. Мақсатқа жету үшін не істейсіз?

6. Мына сөздерден туынды зат есім жасаңыз.

Оқу –

Мұра –

Сөз – 

Еңбек – 

Өмір белестері
Жазушы еңбегі – қиын, жауапты, ең ардақты еңбек. Ғылымда даңғыл жол болмаса, көркем әдебиетте де даңғыл жол жоқ. Мен біраз жасадым, біраз еңбек еттім, қаламым әбден төселгендей болды. Сонда да кейбір жаңа шығарма тұсында бастықпаған тайдай бұлтақтай беремін, шарқ ұрып іздене беремін. Ойларымды, жазғанымды сан рет өшіріп, сан електен өткізіп барып, жарамды дегенімді ғана қалдырамын. Сол жарамдымды жазып отырғанда күлемін, қайғырамын, жылаймын. 

Жазғаның өзіңе осылай әсер етпесе, басқаға мүлде әсер етпеске керек. Қиналмасаң, қиналып тапқан бір сөзің не бір ойың «Мен бақытты!»  дегізбесе, ондай жазушыға жазудың керегі не?

Мен алдыма қарасам, менен де кейін қалғандарды көріп жұбанамын. Оңаша бөлмеде ұзақ уақыт ой тізіп, сарғая отырғанымда жер тәңірісі – бір өзім. Тізгендерім көп талқысына түскенде, мен бір жаңа түскен келін. Егер жазушының басына қарама-қарсы осы екі қасиет орнамаса, жазушы шығарма үстінде өзін халық ойшысы, қоғам қайраткері деп, шығармасы біткен соң, бұлардың тек атқосшысымын деп сезінбесе, ондай жазушыны нағыз жазушы деу қиын. 

Менің жазушылық жолымдағы өмірім, ойым, қысқартып айтқанда, осылай. Шығармаларымнан күнделік дәптерімнен, мүмкін, бұдан толығырақ көрінер.

(Ғ. Мұстафин).

Тапсырмалар:
1. Мәнерлеп, түсініп оқыңдар.

2. Әр абзацқа ат қойыңдар.

3. Ой толға. 

Жазушы


4. Қандай жазушыларды білесіңдер?

5. Саған бұл мамандық ұнайды ма?  Болашақта жазушы болғың келеді ме?

6. Есімдіктерді теріп, мағынасын анықтап, сөйлем құрастырыңдар.

Ақыл, Ғылым, Бақыт

Ақыл, Ғылым, Бақыт – үшеуі бір-бірінен артықшылығын салыстырып таласып сарапқа түсіпті. 

Сарапшылар оларға былай депті:

Бірінші – Бақытқа: сен тұрақсыз, опасызсың, орныңды таңдамай қонасың, қонғаныңды ісінтесің, тасытасың, ақырында бір күні лақтырып тастап кетесің. Ақылмен тізе қос, сонда көп жасайсың, - депті.


Екінші – Ғылымға: дүниеде сенен күшті нәрсе жоқ, қара тасты қайнатасың, дүние жүзін жайнатасың, сақауды сайратасың, жоқтан бар, бардан жоқ жасайсың, бар ғалымды өзіңе бағындырғың келеді, бағынбағанды әлек қыласың. Түзеу де, бұзу да сенен шығады. Ақылмен бірік, сонда абыроймен ұзақ жасайсың,- депті.


Үшінші – Ақылға: дүниеде адамзатқа сенен артық дос жоқ, бірақ Ашу үстіңе кіріп келгенде, орныңды беріп, шығасың да кетесің. Ашу бүлдіріп-бүлдіріп кеткен соң кіресің де, ашудың бүлдіргенін оңдасың. Әуелден орныңнан тұрмай отырсаң, Ашу сенің үстіңе кірмейтін болар еді.


- Барыңдар, Ақыл, сен адам бол, Ғылым, сен ат бол, Бақыт, сен қамшы бол. Үшеуің біріксең, ешбір мұң-мұқтаждарың болмайды,- депті.

Тапсырмалар:
1. Түсініп, мәнерлеп оқыңыз.

2. Таныс емес сөздердің астын сызып, сөздіктің көмегімен аударыңыз.

3. Жоспар бойынша мазмұндаңыз.

1) Ақыл, Ғылым, Бақыт таласы.

2) Сарапшылар.

3) Бақыт.

4) Ғылым.

5) Ақыл.

4. Төмендегі сөздерден қос сөз жасаңыз, олармен сөйлем құраңыз.

Үш,  ұзақ, әдемі, күшті.
Тұңғыш ғарышкер
Қазақтың тұңғыш ғарышкері – Тоқтар Оңғарбайұлы Әубәкіров. Ол 1946 жылы Қарағанды облысында дүниеге келген. Жастайынан әке-шешесінен жетім қалып, әпкесінің тәрбиесінде болады. Тоқтар бала кезінен ұшқыш болуды армандаған. Кейін Теміртаудағы металлургия зауытында токарь болып істейді, әрі кешкі мектепте оқиды. Аэроклубқа қатысып, парашютпен секіруге жаттығады. Ер жеткен соң Армавир әскери-әуе училищесін үздік бітіреді. Әскери әуе күштерінде қызмет атқарады. Ол – сынақшы- ұшқыш. 1988 жылы жаңа авиация техникасын сынақтан өткізу кезіндегі ерлігі үшін Тоқтар Әубәкіровке Батыр атағы беріледі.

 1991 жылы қазан айында Тоқтар Әубәкіров Қазақстан – Австрия экипажымен ғарышқа ұшты.

Тапсырмалар.

1. Мәнерлеп, түсініп оқыңдар.

2. Мәтінде қандай мамандық атаулары кездеседі.

3. Мәтінді толықтырып, жалғастырыңдар.

4. Тағы қандай ғарышкерлерді білесіңдер?

5. Құрмалас сөйлем құрастырып, синтаксистік талдау жасаңдар.

Ер жеткен соң Армавир әскери-әуе училищесін үздік бітіреді. Әскери әуе күштерінде қызмет атқарады.

Еңбек. Мамандықтар
Біздің тұрмысымызда, өмірімізде кездесетін мамандықтың түрі көп. Өмірде өз орнын тауып, жақсы маман болу үшін жемісті еңбек ету керек. Кеден, заң қызметкері болу үшін жемісті еңбек ету керек. Мұғалім, дәрігер, тілші, экономист-бухгалтер болуды армандасаң, университет пен институтқа, академияға түсуге болады. Менің әкем – құрылысшы, шешем – сатушы. Ағам – кеден қызметкері, әпкем – жастар клубының менеджері. Олардың достары көп. Олардың біреуі саудамен айналысады, біреуі – тілші, енді біреулері – жазушы, банк қызметкерлері. Атам – қойшы, әжем оған көмектеседі. Үлкен нағашы ағам балықшы болып еңбек етеді. Оның жұбайы – фермада сауыншы. Мен өзім кішкентай кезімнен мұғалім болуды армандадым. Жас бүлдіршіндерге қалам ұстатып, алғашқы сөзін жаздыруға үйреткім келеді. Жақсы білім мен тәрбие бергім келеді. Мұғалім мамандығы – өте керекті және қиын жұмыс.

Сөздік:
Кеден – таможня

Заң қызметкері – юрист

Жұбайы – супруга

 Деңгейлік тапсырмалар:
III–деңгей

1. Берілген сөздерден сөз тіркестерін құраңдар.

тұрмыс, маман, кейбіреу, керекті, бүлдіршін, жемісті, тілші, тәрбие.

2. «Мамандық» деген сөзді жіктеңдер.

3. Мәтін бойынша сұрақтар қойыңдар.

II–деңгей

1. Тәуелдік жалғау тұлғасындағы зат есімдерден сөйлемдер құраңдар.

2. Берілген зат есімдерді сөз құрамына қарай талдаңдар.

Мамандықтың, тұрмысымызда, қызметкері, саудамен, нағашыларым, кезімнен, бүлдіршіндерге.

3. «Болашақ мамандығым» тақырыбына әңгіме құрастырыңдар.

I – деңгей

1. «Ер дәулеті – еңбекте» деген тақырыпқа шығарма жазыңдар.

Әбілхан Қастеев

            Әбілхан Қастеев – Қазақстанның халық суретшісі. Ол 1902 жылы бұрынғы Талдықорған облысы, Жаркент ауданындағы Шежін ауылында дүниеге келген.

            Әбілхан Қастеев өмірдің де, шығармашылықтың да қиын жолдарынан өткен. Сегіз жасында ол байдың қойын баққан. Кейін ауылдан кетіп, Түркістан-Сібір темір жолын салуға қатысқан. Жасы жиырмаға келгенде ғана ол хат таныған. Қолы бос уақытта сурет салған. Оның кәсіби суретші болып шығуына өнерге деген үлкен құштарлығы, табандылығы, еңбекқорлығы қатты ықпал еткен.

            Ол өзінің алғашқы суреттерін туысқандары мен жақындарының шағын портреттерін салудан бастаған.

            Ол  1921-1932 жылдары Алматыдағы  Н.Г.Хлудов студиясында, 1934- 1937 жылдары Мәскеудегі көркемөнер студиясында оқыған.

            Әбілхан Қастеев 1973 жылы қайтыс болған.

Сөздік :
Құштарлығы –

Табандылығы –

Тапсырмалар :

1. Мәтінді мәнерлеп, түсініп оқы. Мәтінге жоспар құра.

2. Мәтіннен жалқы есімдерді теріп жазыңыз, сол зат есімдерге  морфологиялық талдау жаса.

3. Мамандық туралы мақал-мәтелдер жаз.

Ән  шырқайық !

Армандастар
Сөзін жазған                                                             Әнін жазған     

Н.Әлімқұлов.                                                             Ә.Бейсеуов.

Бір ауылдың тұлеп ұшқан жастары едік,

Бір дәуірдің мөлдіреген аспаны едік,

Бәріміз де жазылмаған дастан едік,

Армандастар – құрдастар.

Кайырмасы:

Бір дәуірдің мөлдіреген аспаны едік,

Бәріміз бір өмір жолын бастап едік.

Армандастар қайда?

Абзал достар қайда?

Замандастар, қарлығаштар қайда екен?

Арман қуған, қиял қуған кезің қайда,

Құрбы қыздар, мөлдіреген көзің қайда?

Сол алғашқы алаулаған сезім қайда?

Армандастар – құрдастар?

Бәрің, достар, әр тарапқа кеттіңдер ме,

Әлде биік асулардан өттіңдер ме?!

Әлде игі армандарға жеттіңдер ме?!

Қайдасыңдар, құрдастар!

Тапсырмалар:
1. Өлеңді мәнерлеп оқы.

2. Өлеңді әуенмен айт.

3. Өлеңнің мазмұнын түсіндір.
4. Достар, құрбы, дәуір сөздерін орыс тіліне аудар.

Ән шырқайық !

Кездесейік
Сөзін жазған                                                 Әнін жазған

Е.Бағаев                                                         Б.Дәлденбаев
Он жыл бұрын нұрға толы  жанымыз,

Арман қуып кеткен едік бәріміз.

Он күндей боп он жыл өтті, кездестік,

Бас қосуға арналады әніміз.
Қайырмасы :

Достар, достар,

Кетсек те біз есейіп,

Бар қызығын  өмірдің бір кешейік.

Он жыл өтсін, жыл жиырма, жүз жыл өтсін,

Амандықпен  әрқашан  кездесейік,

Кездесейік,

Жүздесейік !
Меруерт толы, маржан толы көңілден,

Бал бақыттың әсем әні төгілген.

Дүниеге кірпіш болып қаланып,

Орнымызды таптық бүгін өмірден.
Қайырмасы.
Бір ұядан түлеп  ұшқан құстармыз,

Жақсылық пен адалдыққа құштармыз.

Еңбекпенен тіршілікке сән беріп,

Достық туын әркез биік ұстармыз.
Қайырмасы.

Тапсырмалар:
1. Өлеңді мәнерлеп оқы.

2. Өлеңді әуенмен айт.

3. Өлеңнің мазмұнын түсіндір.

4. Арман, маржан, меруерт сөздерін орыс тіліне аудар.

Мамандығым – мақтанышым

Өмірде мамандықтың түрі көп. Әр мамандықтың өзіндік ерекшелігі бар.  Дәрігер адамдарды емдесе, мұғалім  оларды оқытады, әнші ән айтады, құрылысшы үй салса, тігінші киім тігеді. Тағы  басқа да мамандықтар туралы айта беруге болады. 


Адамдар мамандықты  жүрегінің қалауы бойынша таңдауы керек. Өйткені, әрбір адамның болашағы таңдаған мамандығына тікелей байланысты. Өз ісін жақсы көріп, үлкен жауапкершілікпен  атқарғанда ғана адам бақытты болады. Ал жүрегі қаламаған мамандық иелері көп қиындықтарға кездеседі. 


Менің мамандығым – оқытушы. Қиындығы мен қызығы мол осы мамандықты бала күнімнен армандадым. Адам баласына көмектесу – игілікті істердің бастысы. Мен қазақ тілін оқыту арқылы көптеген адамдармен танысып, оларға қолымнан келген көмегімді көрсетіп жатырмын. Менің мамандығым әлемдегі ең қажет мамандықтардың бірі. Сондықтан мамандығымды мақтан тұтамын.

Сөздік:
игілік – благо

жауапкершілік – ответственность

мамандық – специальность, профессия

ерекшелігі – особенность

Тапсырмалар:
1. Мәтінге жоспар құрып, әңгімелеңіз.

2. Жақсы маман болу үшін не істеу керек?

3. Мәтіннен қандай мамандық аттарын кездестірдіңіз?

4. Септеңіз: мұғалім, тігінші.
Мамандыққа көзқарас өзгерді
XXI ғасыр күн тәртібінде аса өзекті мәселе қойып отыр. Ол – кәсіп, яғни мамандық. Қазақ халқында «Кәсібіне қарай – нәсібі» деген мақал бар. Шындығында да, қазіргі заман адамдардың кәсіпке көзқарасын өзгертуде. Бұған дейін жастардың көбінде істің көзін білсін-білмесін, қайтсем де билікке отырсам деген пиғыл басым болып келді. 

Қазір уақыт талабы басқа. Еңбек рыногы үнемі өзгерісте болады. Соған орай жастар да дайын болуы керек. Бұрын бір мамандық алсақ, өмір бойына сол мамандықта жұмыс істейтін жағдай бар еді. Ендігі жерде еңбек рыногы тұрақты болмағандықтан, адамдарға бір ғана мамандықпен өмір сүру өте қиын болады. Мысалы Жапон, АҚШ сияқты дамыған елдерде әрбір адам, әрбір бес жыл сайын, мамандығын, кәсібін өзгертіп отырады. Олар соған дайын. Жаңа мамандықтар алу үшін, өмір бойы оқиды және  қайта даярлаудан өтеді. 


Қазақстанда да нарықтық экономикасы осыны талап етеді. Әрбір жас өмір бойы оқуға өзін дайындауы керек. Кез келген өзгеріс жағдайында керекті мамандығы болса ғана ол өзіне де, мемлекетке  де пайдалы өмір сүре алады.

Сөздік:
Өзекті – актуальный

Кәсіп – занятие, профессия

Нәсіп – благо

Нәсібіне қарай – нәсібі» - здесь: по труду и честь

Пиғыл – намерение, здесь: цель

Қайта даярлау – переподготовка

Тапсырмалар:
1. Есімдіктерді теріп жазып, мағынасына қарай талдаңыз.

2. Сөз тіркестерін құрастырыңыз. 

Сын есім + зат есім

Зат есім + етістік

Үстеу + зат есім

Сан есім + зат есім

3. Тірек сөздер бойынша сөйлем құраңыздар: уақыт талабы, жаңа мамандық алу үшін, әрбір жас, керекті мамандық.

Мамандық

Мамандық таңдау – әрбір мектеп бітіруші түлектің мақсаты. «Армансыз адам қанатсыз құспен тең» дейді халық. Барлық адам баласының арманы болады. Арманшыл адам болашақта дегеніне жете алады. Мамандық пен өнерді өз қабілетіне де қарай таңдап алады. Өмірде мамандықтың түрі өте көп. Халық алдына шығып ән салатын әнші болу. Адам өмірінің арашасы болатын ақ халатты дәрігер болу. Шәкірттерді білімге жетелейтін ұстаз болу.
Адам жас кезінен бастап өзінің жүрегі қалаған мамандығына қарай бейімделе бастайды.Терең білім алуға талпынады. Өз бетінше ізденеді. Көп оқиды. Түрлі мамандықта еңбек етіп жүрген адамдардың өмірімен танысады.

Жақсы маман болу үшін еңбек ету керек. Инженер, дәрігер, мұғалім, журналист болу үшін оқу керек. Бақташы, сауыншы, егінші, шопан болу үшін ауылда жұмыс істеу керек. Ал жақсы жұмысшы, кенші, құрылысшы болу үшін өндірісте істеу керек.

Бала шақ пен болашақ әрқашан үндесіп жатады. Болашаққа апаратын тура жол бала шақтан басталады.

Тапсырмалар:
1. Жақсы маман болу үшін не істеу керек?

2. Мәтіннен қандай мамандық аттарын кездестірдіңдер?

3. Септе: мұғалім, кенші.

4. Синтаксистік талдау жаса. Түрлі мамандыққа еңбек етіп жүрген адамдардың өмірімен танысады
5. Өз ойыңды өрбіт: «Армансыз адам қанатсыз құспен тең».
Бауыржанның тағылымы
Халқымыз Бауыржан Момышұлын солдат, данқты қолбасшы, Ұлы Отан соғысының есімі аңызға айналған батыры, қаламы жүйрік талантты жазушы деп мақтан тұтады. ..... Бауыржан Момышұлы алғашқы қадамын мұғалімдіктен бастаған.

Оның өмірі, азаматтық келбеті, майдандағы қаһармандық жолы бір өнегелік мектеп болса, оның жазушылық мұрасы, сөйлеген сөздері, ақын- жазушылардың ол туралы жазған кітаптары, естеліктері университет тағылымына пара-пар.

Бауыржан Момышұлының батырлық өмірі ғажайып. Ол жауынгерлерді 207  рет ұрысқа бастап кірген, 5 рет қоршауда қалып, 7 рет жараланып, 3 рет ауыр контузия алған. Бұл ежелгі батырларға ғана тән, адам нанғысыз, керемет аңызға лайық емес пе?

                                                                            (Ә.Нұршайықов ).
Тапсырмалар:
1. Мәтінге сұрақтар қой.

2. -шы,   -ші,   -кер,  -гер  жұрнақтары арқылы бірнеше мамандық аттарын жаз.

3. Б.Момышұлы туралы тағы не білесің?

4. Синонимін жаз:

ежелгі –                                                        мұғалім –

азамат -                                              
батыр –

          даңқты –

Механизатор

Егін де пісті. Астықты алқапта қаздай тізіліп, комбайндар кетіп барады. Комбайн бидайды орып, оны бастырады. Таза дән комбайнмен қатар келе жатқан автомашинаның қорабына құйылады.

Қазір егіс алқабындағы барлық жұмысты бүтіндей дерлік машиналар атқарады. Сонда осы машиналарды жүргізетіндер кімдер? Әрине, механизаторлар.

Механизатор машинаның, трактор двигателінің, комбайнның құрылысын жетік менгерген адам. Егер бұл машиналардың біреуі бұзылып қалса, оны қалай жөндеу керектігін механизатор жақсы біледі. Егін егу немесе астық жинау науқаны қызған шақта машиналар бос тұруға тиіс емес. Барлық бригадалар мен машина парктерінің ойдағыдай жұмыс атқаруы механизаторға байланысты. Астықты дер кезінде жинап алудың барлығын машиналар мүлтіксіз жұмыс істегенде ғана жүзеге асады. Бұл күнде механизатор мамандығының ауыл шаруашылығындағы құрметті мамандықтың бірі болып есептелуі де сондықтан.

Тапсырмалар:
1. Есімдіктерді теріп, мағынасына қарай талда.

2. Сызба бойынша сөз тіркестерін құрастыр:

а/ сын есім + зат есім

ә/ зат есім + етістік

б/ үстеу + зат есім

в/ сан есім + зат есім

3. Тірек сөздер бойынша сөйлем құра: уақыт талабы, жаңа мамандық алу үшін, әрбір жас, керекті мамандық.

